
ЩIыпIэ  унафэщIхэм  яIуощIэ

Ди къуэш республикэхэм

Ахъшэ хуаутIыпщ

КЪЭРЭШЕЙ-ШЭРДЖЭС. Республикэ уна фэщIым ири-
гъэкIуэкIа зэIущIэм щы тепсэлъыхьащ хэгъэгум и егъэ-
джэныгъэ IэнатIэр гъэ еджэгъуэщIэм зэрыхуэ хьэзырым. 
Iэтащхьэ Темрезов Рашид зэрыжиIамкIэ, мы гъэм школ     
23-м зэгъэпэщыжыныгъэ лэжьыгъэхэр щокIуэкI, 18-м фо-
кIадэм щIэтIысхьэжынущ. Къи щынэмыщIауэ, еджапIэхэр 
унэлъащIэкIэ, техникэкIэ, хьэпшып зэмылIэужьы гъуэ-
хэмкIэ къызэрагъэпэщащ. 

ЗЭIУЩIЭМ хэтахэм жаIащ школхэм гулъытэ хэха хуэ-                         
щIын зэрыхуейр, дэтхэнэми тхылъкIэ щыщIэныгъэ иIэ зэрымы-
хъунур. Республикэ бюджетым къыхэкIыу, КъШР-м и еджа-
пIэхэм мы гъэм сом мелуан 12 яIэрыхьащ, тхылъ къращэхун 
папщIэ. 

Мы гъэм 1 - 4-нэ классхэм щIэс ныбжьыщIэ мин 24-м 
пщIэншэу шэджагъуашхэ ирагъэщIынущ. 

И бжэхэр зэIуех

АДЫГЕЙ. Гиагинскэ станицэм зи школ кIуэгъуэ мыхъуахэр 
зэкIуалIэ IуэхущIапIэщIэ щаухуащ, цIыкIу 240-рэ щIэхуэу. 
Абы и бжэхэр мы махуэхэм зэрызэIуахынур жиIащ АР-м и 
Iэтащхьэ КъумпIыл Мурат. 

«КЪУАЖЭ щIыпIэхэм зэуIуу зегъэужьын» программэм ипкъ 
иткIэ ящIа унэщIэр сэбэп зэрыхъунум нэмыщI, республикэм и 
егъэджэныгъэ ухуэкIэр къызэрагъэщIэращIэм и зы налъэ хъу-
ащ. Къи щынэмыщIауэ, Гиагинскэ районым исхэр зи школ кIуэ-
гъуэ мыхъуахэр здагъэкIуэнумкIэ гугъуехь хэтыжынукъым. 

- А жылэм дэсхэм папщIэ сыткIи зыхуей хуэза сабий гъэсапIэ 

КъБР-м узыншагъэр хъумэнымкIэ и 
министр Къалэбатэ Рустам зригъэлъэ-
гъуащ Дзэлыкъуэ район сымаджэщым 
и поликлиникэ къудамэм щекIуэкI зэ-
гъэпэщыжыныгъэ лэжьыгъэхэр зды-
нэсар. Ар ягъэзащIэ «КъБР-м узынша-
гъэр хъумэнымкIэ и IэнатIэм цIыхухэм 
япэ дэIэпыкъуныгъэхэр щыхуащIэ и 
IуэхущIапIэхэр къэгъэщIэрэщIэжын» 
щIыналъэ программэмкIэ.

ДЗЭЛЫКЪУЭ район сымаджэщым и 
дохутыр нэхъыщхьэм и къуэдзэ ЗекIуэрей 
Заринэ министрыр щигъэгъуэзащ мы зэ-
маным къриубыдэу поликлиникэм и къа-
титIыр сыт лъэныкъуэкIи зыхуей зэры-
хуагъэзам. IуэхущIапIэм и инженер ком-
муникацэхэр псори щIэкIэ яхъуэжащ, 
бжэ, щхьэгъубжэ блыпкъэхэр зэра хъуэ-
кIащ, пэш кIуэцIхэм щекIуэкIа лэжьы-
гъэхэр зэфIагъэкIащ. Иджыпсту ухуа-

кIуэхэм зэгъэпэщыжыныгъэ Iуэхухэр 
къыщ рахьэжьащ япэ къатым.

Къалэбатэ Рустам пщэрылъ ящищIащ 
цIыхухэм япэ медицинэ дэIэпыкъуны-
гъэр щыхуащIэ IуэхущIапIэхэм папщIэ 
къыхалъхьа иджырей мардэщIэхэр и 
лъаб жьэу поликлиникэм и лэжьыгъэр 
ягъэпсыну, IэщIагъэлIхэр щылажьэ пэш-
хэр тыншу къызэрыбгъуэтыну зэхэкIыпIэ 
картэхэр ягъэхьэзырыну, апхуэдэуи лиф-
тыр зэрахъуэкIыну.

Министрымрэ абы и къуэдзэ Къармэ 
Маратрэ къапщытащ сымаджэхэм, къэ-
рал Iуэхутхьэбзэхэм я порталхэр къагъэ-
сэбэпу, дохутырым и деж зэрызебгъэтх 
Iэмалыр къызэрагъэсэбэпыр.

Поликлиникэм щрагъэкIуэкI зэгъэ-
пэщыжыныгъэ лэжьыгъэхэр яухынущ 
мы илъэсым къриубыдэу.

ЩХЬЭЩЭМЫЩI  Изэ.

Налшык и щIыпIэ куэдым щы-
зэрахъуэкI жьы хъуа псы зри-
кIуэ бжьамийхэр.

ЛЭЖЬАКIУЭХЭМ зыгъэпсэху-
гъуэ махуэ ямыIэу лэжьыгъэр 
кърахьэ лIэ, Къэбэрдей-Балъкъэ-
рыр илъэ  си щэ щрикъум къала-
щхьэр зэIу зэ пэщу IущIэн хуэдэу.

Головком и уэрамым и сэмэгу-
рабгъу лъэныкъуэм щыщIэдзауэ 
Шортэным и уэрамым нэсыху 
щыдатIыкIа кIэнауэхэм щIадзауэ 
дагъэзагъэ иджырей полимер 
пкъыгъуэхэм къыхэщIыкIа бжьа-
мийхэр.

- Ахэр псынщIэщ, куэдрэ зекIуэ-
нущ, щIым зэран хуэмыхъуну къа-
бзэщ, - жаIащ Iуэхум пэрыт IэщIа-
гъэлIхэм.

Гъуэгубгъу зэхэтIыхьахэм лъэ-
сы рызекIуэхэм къыпамыкIухьын 
хуэдэу, кIэнауэхэм зэпрыууэ бе-
тон зэпрыкIыпIэхэр тралъхьащ. 
Лъэс зекIуапIэхэм асфальтыр 
щытрахми псы жапIэхэр ща-
гъэхьэзырми  гъуэгубгъу жыгхэм-
рэ щхъуантIагъэхэмрэ зыкIи зэ-
ран хуэхъуакъым.

Бжьамийхэм къадэкIуэу, Дэш-
хуей хадэмрэ Къэрэшейм и уэра-
мым и лъэс зекIуапIэмрэ щы-
зэхыхьэ щIыпIэм иIэ сабий джэ-
гупIэр къагъэщIэрэщIэж. Зэман 
кIыхь лъандэрэ зэщIэкIэжауэ 
щыта щIыпIэм иджыпсту къуа-
цэхэр ирагъэкъэбзыкI, мывэмрэ 
пшахъуэмрэ ирашэлIащ, утыкур 
зэтес ящIынурэ зыхуей хуагъэзэ-
нущ.

ШЭРЭДЖ  Дисэ.

ЩIыналъэхэм щIыпIэ унафэр щызе-
зыхьэ къулы къущIэхэм КъБР-м и Iэ-
тащ хьэ КIуэкIуэ Казбек тхьэмахуэ къэс 
ядригъэкIуэкI зэIущIэ иджыблагъэ 
щыIащ. Абы хэтащ КъБР-м и Правитель-
ствэм и УнафэщI Мусуков Алий, абы и 
япэ къуэ дзэ Къуныжь МуIэед, КъБР-м 
егъэджэныгъэмрэ щIэныгъэмкIэ и ми-
нистр Езауэ Анзор, КъБР-м ухуэны-
гъэмрэ псэупIэ-коммунальнэ хуэIухуэ-
щIэхэмкIэ и министр Бэрбэч Алим сымэ.

ЗЭIУЩIЭМ щытепсэлъыхьащ ди щIына-
лъэм гъэ еджэгъуэщIэм зэрызы хуигъэ-
хьэ зырым, еджапIэхэмрэ щIэныгъэ щра-
гъэ гъуэт IуэхущIапIэхэмрэ я Iуэху зы-
Iутым, ахэр я лэжьыгъэм зэры хуэщIам. 
Iэтащ хьэм нэхъапэкIэ къыхилъхьа 
жэрдэмым ипкъ иткIэ, КъБР-м и Прави-
тельствэмрэ щIыналъэ къулыкъущIа-
пIэхэмрэ со циаль нэ IэнатIэм Iутхэм я 
лэжьапщIэм хэгъэхъуэным теухуауэ зэ-
фIа гъэкIамрэ а Iуэхур зэрекIуэкI щIы -

кIэм рэ и гугъу ящIащ.
Апхуэдэу зэIущIэм хэтахэр Къэбэр-

дей-Балъкъэрым и къэралыгъуэр 
 илъэси 100 зэрырикъум ирихьэлIэу щIы-
налъэм ще кIуэкIыну дауэдапщэхэм 
 къуа жэхэр зэ ры хуэхьэзырым, жыла-
гъуэр  псыкIэ къы зэрызэгъэпэщам, 
бжьы хьэмрэ щIымахуэмрэ ирихьэлIэу 
хуабэмрэ уэздыгъэмрэ зэпымыууэ 
цIыхубэм етын зэ рыхуейм тепсэ-
лъыхьащ.

духуащ. Зи лэжьыгъэм фIыуэ хэзыщIыкI гъэсакIуэхэм нэмыщI 
абы щылэжьэнущ дефектолог, логопед, психолог, нэгъуэщI 
IэщIагъэлIхэри. 

Туризмыр ирагъэфIакIуэ

АБХЪАЗ. Республикэм туризмэмкIэ и министр Хишбэ Тей-
мураз Москва щыхуэзащ ТуризмэмкIэ федеральнэ агент-
ствэм деж щыIэ Жылагъуэ советым и унафэщI Давыденкэ 
Дмитрий. Ахэр тепсэлъыхьащ дызыхуэкIуэ бжьыхьэм Сы-
хъум инвестицэ форум къызэрыщызэрагъэпэщынум. 

ХИШБЭ Теймураз зэрыжиIамкIэ, Абхъазым и туризм Iэна-
тIэм зегъэужьынымкIэ форумыр IэмалыфIщ. ИкIи а IэнатIэм 
ахъшэ къыхэзылъхьэну жэрдэм зиIэ цIыху щхьэхуэхэр щыIэщ. 
Инвестицэхэр ахъшэш хуэкъым, сом мелуан 70 - 100 хъууэ 
аращ. Урысейм и хьэрычэтыщIэ къызэрыгуэкIым хузэфIэкIы-
нущ. 

КъулыкъущIэхэр тепсэлъыхьащ туристхэм я шынагъуэнша-
гъэр къызэгъэпэщыным сыт щыгъуи гулъытэ хэха зэри-
гъуэтым, дяпэкIи абы зэрыкIэлъыплъынум. 

НЭЩIЭПЫДЖЭ Замирэ.

Бжьамийхэр
яхъуэж

«Адыгэ  псалъэр» къезыгъэхьхэм  папщIэ
«Адыгэ псалъэ» газетыр зыIэрыхьэну 

 хуейхэм хъыбар фыдогъащIэ - фокIадэм (сен-
тябрым) къы щы щIэ дзауэ ар къевгъэхьын па-
пщIэ Iэ щыщIэвдз хъунущ Урысей  пощ тым и 
дэтхэнэ IуэхущIапIэми.

Мази 4-м «Адыгэ псалъэ» газетым и уасэщ:
унэм ныфхуахьыну фыхуеймэ - сом 483-рэ 

кIэпIейкIэ 20-рэ;
фэ езым пощтым къыщыфщтэжынумэ - сом 

440-рэ.
Ди индексыр П 5894

 КIуэкIуэ Казбек дыгъуасэ КъБР-м и Правительствэм и 
Унэм щахуэзащ республикэм и Iэтащхьэм щIэныгъэмрэ 
инновацэхэмрэ хэлъхьэныгъэшхуэ хуэзыщI щIэныгъэлI 
ныбжьыщIэхэм папщIэ игъэувауэ щыта саугъэтыр 2021, 
2022 гъэхэм зыхуагъэфэщахэм. ЗэIущIэ гуапэм хэтащ  
КъБР-м и Правительствэм и УнафэщI Мусуков Алий,          
КъБР-м егъэджэныгъэмрэ щIэныгъэмкIэ и министр Еза-
уэ Анзор. 

 САУГЪЭТ лъапIэр зэрыхуагъэфэщам щыхьэт техъуэ 
щIыхь тхылъымрэ дамыгъэхэмрэ КIуэкIуэ Казбек яриты-
жащ лауреатхэм. Апхуэдэ пщIэ лъагэ ялъысащ ди республи-
кэм и щIэныгъэлI ныбжьыщIэхэу 

 Гъыдзэ Луизэ, «Урысейм ЩIэныгъэхэмкIэ и академием и 
Къэбэрдей-Балъкъэр щIэныгъэ центр» федеральнэ щIэны-
гъэ центр» федеральнэ къэрал щIэныгъэ бюджет IуэхущIа-
пIэм и къудамэм - Прикладной математикэмрэ автоматиза-
цэмкIэ институтым бжыгъэ къутахуэхэмкIэ и къудамэм и 
щIэныгъэ лэжьакIуэм - бжыгъэ къутахуэхэмрэ дифферен-
циальнэ уравненэхэмкIэ иригъэкIуэкIа щIэныгъэ къэхутэны-
гъэхэм къарикIуахэм папщIэ;

Къалмыкъ Рустам, «Бэрбэч Хь. М. и цIэр зезыхьэ Къэбэр-
дей-Балъкъэр къэрал университет» щIэныгъэ нэхъыщхьэ 
щрагъэгъуэт федеральнэ къэрал бюджет IуэхущIапIэм 
элек троникэмрэ бжыгъэхэр зи лъабжьэ информацэ техно-
логиехэмкIэ и кафедрэм и доцентым - бдзамцIэм и халько-
генидхэр я лъабжьэу курыт температурэхэм хиубыдэ хуабэ 
энергиер электрическэ энергиехэм зэрыхуагъакIуэ полупро-
водник нанокомпозит материалхэр къызэригупсысам папщIэ;

Кущев Станислав, «Бгы лъагэ геофизикэ институт» фе-
деральнэ къэрал бюджет IуэхущIапIэм и щIэныгъэ лэжьакIуэ 
нэхъыщIэм - ЩIым теухуа естественнэ щIэныгъэхэм зе-
гъэужьынымкIэ мыхьэнэшхуэ зиIэ щIэныгъэ къэхутэны-
гъэхэр зэрыригъэкIуэкIам папщIэ;

Моллаевэ Малика, «Урысейм ЩIэныгъэхэмкIэ и акаде-
мием бгылъэ щIыналъэхэм я экологиемкIэ Тембот А. Къ. и 
цIэр зезыхьэ и институт» федеральнэ къэрал бюджет Iуэху-
щIапIэм и щIэныгъэ лэжьакIуэм - естественнэ щIэныгъэхэм 
зегъэужьынымкIэ мыхьэнэшхуэ зиIэ щIэныгъэ къэхутэны-
гъэхэр зэрыригъэкIуэкIам папщIэ;

Уэдыжь Андемыркъан, «КIуэкIуэ В. М. и цIэр зезыхьэ 
Къэбэрдей-Балъкъэр къэрал аграрнэ университет» щIэны-
гъэ нэхъыщхьэ щрагъэгъуэт федеральнэ къэрал бюджет 
еджапIэм и аспирантым - къэкIыгъэхэр зехьэнымкIэ 
иджырей технологиехэу экологиер зыхъумэхэр зэрызэхилъ-
хьам икIи къызэригъэсэбэпам папщIэ;

 Будаев Алим, Гидрометеорологиемрэ дыкъэзыухъуреихь 
дунейм зэрызихъуэжым кIэлъыплъынымкIэ къэрал 
къулыкъу щIапIэм и «Бгы лъагэ геофизикэ институт» феде-
ральнэ къэрал бюджет IуэхущIапIэм физикэмкIэ и къуда-
мэм пшэхэм я зэхэлъыкIэр зыдж и лабораторэм и щIэныгъэ 
лэжьакIуэ нэхъыщIэм, - ЩIым теухуа щIэныгъэм зе-
гъэужьыным хэлъхьэныгъэшхуэ хуэхъуа къэхутэныгъэхэр 
зэрыригъэкIуэкIам папщIэ; 

Нарожнов Виктор, «Урысейм щIэныгъэхэмкIэ и акаде-
мием и Къэбэрдей-Балъкъэр щIэныгъэ центр» федеральнэ 
щIэныгъэ центр» федеральнэ къэрал бюджет щIэныгъэ 
IуэхущIапIэм и къудамэм - прикладной математикэмрэ авто-
матизацэмкIэ институтым автоматизацэмкIэ и лабораторэм 
и щIэныгъэ лэжьакIуэм, - пкъыгъуэхэр щыщIиупскIэкIэ, 
щызэжьэхэуэкIэ къэхъухэр къэхутэным хуэунэтIауэ ири-
гъэкIуэкIа теорие, практикэ къэхутэныгъэхэм кърикIуахэм 
папщIэ; 

Хьэвжокъуэ Людмилэ, «Урысейм щIэныгъэхэмкIэ и ака-
демием и Къэбэрдей-Балъкъэр щIэныгъэ центр» федераль-
нэ щIэныгъэ центр» федеральнэ къэрал бюджет щIэныгъэ 
IуэхущIапIэм и къудамэм - Гуманитар къэхутэныгъэхэмкIэ 
институтым къэбэрдей-шэрджэс литературэмкIэ и къуда-
мэм и унафэщIым, - гуманитар щIэныгъэхэм щызэфIи-

гъэкIа щIэныгъэ лэжьыгъэхэм папщIэ; 
Хьэжмэт Алианэ, «КIуэкIуэ В. М. и цIэр зезыхьэ Къэбэр-

дей-Балъкъэр къэрал аграрнэ университет» профессиональ-
нэ щIэныгъэ нэхъыщхьэ щрагъэгъуэт федеральнэ къэрал 
бюджет еджапIэм техникэ механикэмрэ физикэмкIэ и ка-
федрэм и ассистентым, - бгы нэкIухэм пхъэщхьэмыщхьэ 
жыгхэр щыгъэкIыным хуэщхьэпэну, къарурэ мылъкурэ 
къыдэзыгъэхуэну, щIыуэпсми зэран хуэмыхъуну щIэнып-
хъэхэмрэ Iэмалхэмрэ зэрызэхилъхьам папщIэ; 

ХьэкIуащэ Инарэ, «Бэрбэч Хь. М. и цIэр зезыхьэ Къэбэр-
дей-Балъкъэр къэрал университет» профессиональнэ 
щIэныгъэ нэхъыщхьэ щрагъэгъуэт федеральнэ къэрал бю-
джет еджапIэм факультет терапиемкIэ и кафедрэм и ассис-
тентым, - лъыдэуей, гу узыфэхэр зиIэ сымаджэхэм атерос-
клерозыр, артериосклерозыр къазэрефыкI щIыкIэхэр зэхэ-
гъэкIыным, лъынтхуэхэр ткIий щIэхъу, эндотелийхэм я къа-
лэныр щIамыгъэзащIэ щхьэусыгъуэхэр къэхутэным 
хуэгъэза къэпщытэныгъэхэр иригъэкIуэкIыу абыхэм къри-
кIуахэр я лэжьыгъэм къыщагъэсэбэп зэрыхъуам папщIэ.

ЯгъэлъэпIахэм республикэм и Iэтащхьэм фIыщIэ ин хуа-
щIащ апхуэдэ саугъэт зэригъэувамрэ къыхуащIа гулъы-
тэмрэ папщIэ. «Дэ къанэ щымыIэу бдыдоIыгъ ебгъэкIуэкI 
щIалэгъуалэ политикэр», - жиIащ Хьэвжокъуэ Людмилэ. 
«Бгъэува саугъэтым и фIыгъэкIэ студентхэр нэхъри дихьэ-
хащ щIэныгъэ къэхутэныгъэхэм», - къыхигъэщащ и фIыщIэ 
псалъэм ХьэкIуащэ Инарэ. Нарожнов Виктор тепсэлъыхьащ 
щIэныгъэлI ныбжьыщIэм и дежкIэ къэралым къыхуищI гу-
лъытэм мыхьэнэшхуэ зэриIэм, абы нэхъри гушхуэныгъэ 
къызэрыпхилъхьэм. 

 КIуэкIуэ Казбек щIалэгъуалэм щепсалъэм къыхигъэбел-
джылыкIащ а саугъэтыр щIэныгъэлI ныбжьыщIэхэм щIэны-
гъэ куум япэ лъэбакъуэхэр зэрыхачам и щыхьэт наIуэу 
зэрыщытыр. «Фэ фи гъащIэр тевухуащ щIэныгъэм. А 
лэжьыгъэр зэфIывох ди къэралым, абы и цIыхухэм я 
зэIузэпэщыныгъэм, ехъулIэныгъэм папщIэ. АтIэми, дэри 
адэкIэ пытщэнущ фи зэфIэкIхэм яхуэтщI гулъытэм 
хэгъэхъуэ ным», - жиIащ КIуэкIуэ Казбек.

Къэбэрдей-Балъкъэр Республикэм и Iэтащхьэм и саугъэт-
хэр щIэныгъэмрэ инновацэхэмрэ я IэнатIэм щылажьэ 
щIэныгъэлI ныбжьыщIэхэм къахьа ехъулIэныгъэхэм папщIэ 
етыным теухуа унафэм КъБР-м и Iэтащхьэм Iэ щIидзауэ щы-
тащ 2020 гъэм и кIэухым. Абы и мурад нэхъыщхьэщ щIэны-
гъэлI ныбжьыщIэхэмрэ IэщIагъэлIхэмрэ я мурадхэм нэхъри 
тегъэгушхуэныр, абыхэм зыIэрагъэхьэ ехъулIэныгъэхэм гу-
лъытэ хэха хуэщIыныр. Къыхэдгъэщынщи, ди республикэм 
ис щIэныгъэлI ныбжьыщIэхэм я бжыгъэм хэпщIыкIыу хэ-    
хъуащ иужьрей лъэхъэнэм. Иджыпсту абыхэм я бжыгъэр 
600-м нызэрохьэс. Абыхэм ирагъэкIуэкI унэтIыныгъэ 27-рэ 
къызэщIэзыубыдэ къэхутэныгъэхэр. ЗэIущIэм зэрыщы-
жаIамкIэ, ди щIыналъэм и щIэныгъэлI ныбжьыщIэхэм 
яхэтщ УФ-м и Президентым, Фундаментальнэ къэхутэны-
гъэхэмкIэ урысейпсо фондым я грантхэр къэзыхьахэри. А 
псоми щIалэгъуалэр нэхъри зэрытригъэгушхуэр къыхигъэ-
щащ КIуэкIуэм. КъэхутакIуэ ныбжьыщIэхэр щIыналъэм и 
унафэщIым дэгуэшащ яIэ мурадхэмкIэ, лэжьыгъэм лъэ-
пощхьэпо хуэхъу IуэхугъуэхэмкIэ, щIэныгъэм ди республи-
кэм адэкIи зыщиужьынымкIэ яIэ еплъыкIэхэмкIэ. 

Республикэм и унафэщIым а Iуэхухэр зи пщэрылъхэм къа-
лэн ящищIащ зэхуэсым къыщаIэта Iуэхугъуэ псоми набдзэ-
губдзаплъэу хэплъэну, щIалэгъуалэр федеральнэ щIэны-
гъэ зэпеуэхэм хэтыфын папщIэ, Iэмалхэр къалъыхъуэну. 

 «Фи дуней еплъыкIэм папщIэ фIыщIэ фхузощI, зи гъа-
щIэр щIэныгъэм тезыухуа фэ. Фызогъэгугъэ дяпэкIи къэрал 
гулъытэ фыщымыщIэну, евгъэкIуэкI лэжьыгъэ купщIа фIэ-
хэм яхуэфащэ пщIэ ягъуэтыну», - жиIащ КIуэкIуэ Казбек, 
зэIущIэр щызэхуищIыжым. 

КъБР-м и Iэтащхьэмрэ Правительствэмрэ
я пресс-IуэхущIапIэ.

ЩIэныгъэ лъагэм хуача япэ лъэбакъуэхэр

Зыгъэхьэзырар
ЖЬЭКIЭМЫХЪУ Маринэщ.

Умылъытэр  уимыIэ  пэлъытэщ.
Лъэпкъ Iущыгъэ:

Дунейм
щыхъыбархэр

Республикэм и прокурор Хабаров Ни-
колай Къэбэрдей-Балъкъэрым и бизнес 
инкубаторым щахуэзащ Налшык къалэм 
и хьэрычэтыщIэхэм я лIыкIуэхэм.

ЗЭIУЩIЭМ хэтащ хьэрычэтыщIэ Iуэху-
щIапIэ 20-м щIигъум щыщхэр, щIыналъэм и 
хьэрычэтыщIэхэм я хуитыныгъэхэр хъумэ-
нымкIэ уполномоченнэ АфэщIыж Юрий, 
Урысейм и Федеральнэ налог къулыкъум и 
управленэу КъБР-м щыIэм и унафэщI Гуэ-
бэщIыкI Аслъэн, «Опора России» Хьэры чэ-
тыщIэ мащIэмрэ курытымкIэ урысейпсо 
жылагъуэ IуэхущIапIэм и республикэ къу-
дамэм и унафэщI Къылъшыкъуэ Альберт, 
республикэм и Сату-промышленнэ пала -

тэм и унафэщIым и къуэдзэ ГъукIэлI Му  -
рат, республикэм и министерствэхэм я 
лIыкIуэ хэр, апхуэдэуи Налшык къалэ ок-
ругым и  Iэтащхьэ Ахъуэхъу Таймураз. 

ЗэIущIэм щыхэплъащ налогхэмрэ къы-
хаххэмрэ бюджетым зэрыкIуэм, хьэрычэ-
тыщIэхэм щIыхуэ етыным пыщIа Iуэхухэм, 
республикэм и къэрал властым абыхэм зэ-
рызыхуагъазэхэм зэрыхэплъэм, къытеувы-
Iащ цIыхухэр лэжьыгъэкIэ къызэгъэпэ щы-
нымрэ налог мардэмрэ. 

Зэхуэсыр щекIуэкIым къызэхуэсахэм гу-
рагъэIуащ законодательствэм теухуауэ зы-
щIэупщIахэр, Iуэху зыбжанэм ехьэлIа къэп-
щытэныгъэхэр ирагъэкIуэкIащ.

ДЫГУЛЫБГЪУ  Жантинэ.

«ФIагъ лъагэ зиIэ гъуэгу 
шынагъуэншэхэр» лъэпкъ 
проектым ипкъ иткIэ, гъэ 
еджэгъуэщIэм ирихьэлIэу 
Къэбэрдей-Балъкъэрым 
къы щагъэщIэрэщIэжынущ 
курыт щIэныгъэ щрагъэ-
гъуэт IуэхущIапIэ пщы-
кIузым екIуалIэ гъуэгухэр.

ЗИ фIагъыр лъагэу къа-
лъытэ гъуэгухэм я мардэ нэ-
хъыщхьэр шынагъуэнша -
гъэр къызэгъэпэщынырщ. 
Гъуэгуухуэхэм къапэщылъщ 
асфальт къилъэлъар трахыу 
щIэ тралъхьэну, гъуэгум и 
кIыхьагъкIэ ирикIуэ турыр 
къыхалыкIыжыну, лъэс лъа-
гъуэхэр яукъуэдиину, зэпры-
кIыпIэхэмрэ зэблэкIыпIэхэм-
рэ яхуэфащэ нагъыщэхэмкIэ 
къыхагъэщыну, зекIуэкIэ хаб-
зэхэм япыщIа IэрыщI гъуа-
зэхэр гъуэгущхьэхэм трагъэу-
вэну.

К ъ а г ъ э щ I э р э щ I э ж ы н 
хуейщ  гъуэгу километр хыщI-
рэ тхум щIигъу, лэжьыгъэм и 

ЛэжьакIуэхэр 
къомэщIэкI

Хамэ къэралхэм я цIыхуу 
Урысейм щылажьэхэм я 
бжыгъэм хэпщIыкIыу кIэ-
рыхуауэ щытащ пандемием 
и зэманым икIи я хэку кIуэ-
жахэм я нэхъыбапIэм къа-
гъэзэжакъым щытыкIэр 
ефIэкIуэжа нэужьи. Абы и 
лъэныкъуэкIэ къэралым 
щыIэ щытыкIэм тепсэ-
лъыхьащ УФ-м и Прави-
тельствэм и УнафэщIым и 
къуэдзэ Хуснуллин Марат.

НЭГЪУЭЩI щIыпIэхэм 
 къикI лэжьакIуэхэр къазэ-
ремэщIэкIым къыхэкIыу, Iэна-
тIэ куэд, псом япэу ухуэны-
гъэр, гугъуехь зэрыхэхуари, 
урысей цIыхухэр узбекхэм, 
 таджикхэм, нэгъуэщI лъэпкъ-
хэм ящыщхэм хуэдэу пуду 
 зэ рыпхуэмылажьэри къыхи-
гъэщащ къулыкъущIэм. Щы-
тыкIэм хэ кIыпIэ къыхуагъуэ-
тын папщIэ абы хуэщIа центр-
хэр къы щызэрагъэпэщащ 
къэ рал зыбжанэм.

Вице-премьерым икъукIэ 
игъэщIагъуэу и гугъу ищIащ 
Корее Ищхъэрэм щыщ ухуа-
кIуэхэм я лэжьэкIэм. «Ди 
цIыхухэм нэхърэ хуэдитIрэ 
 ныкъуэкIэ нэхъ псынщIэу 
мэлажьэ а къэралым къикIа-
хэр, икъукIэ IэпсынщIэ-лъэп-
сынщIэщ. Къапщтэмэ, плиткэ 
изылъхьэ корей щIалитIым 
дыдеитхум ящIэм хуэдиз 
зэфIагъэкI. Пэжщ, лэжьа-
кIуэфI дыдэу щытми, ахэр 
цIыху зэIухауэ пхужыIэну-
къым, хуабжьу псэлъэгъуей-
хэщ», - жиIащ Хуснуллиным 
икIи дыщIигъужащ нэхъыщ-
хьэр абыхэм я цIыху щIыкIэр 
зыхуэдэр зэрыармырар.

Благъуэ
къахуеблэгъат

США-м щыщ Саваннэ къа-
лэм и уней сабий садхэм 
ящыщ зым къызэрымыкIуэ 
Iуэху къыщыхъуат иджыбла-
гъэ - благъуэ абрагъуэ яхуэ-
кIуат.

ЗИ сабийр садым зыша 
цIыхухъум гу лъитащ пщIан-
тIэм благъуэшхуэ зэрыдэ -
сым. МетритI зи кIыхьагъ 
псэущ хьэ шынагъуэм унэм 
щIэпщхьэн Iуэху зэрихуэртэ-
къым, насып яIэти. Ауэ дэ-
кIыжын мурад зэримыIэри 
наIуэт.

Адэ-анэхэми, гъэсакIуэхэ-
ми, сабийхэми заудыгъуауэ 

Налшык щекIуэкIа «Си щIыпIэ жыжьэ» 
зэпеуэм хэта журналистхэм Къэбэрдей- 
Балъкъэрым теухуауэ ятхыжахэм къыпы-
дощэ. Нобэрей тхыгъэр и IэдакъэщIэкIщ 
«Гагинские вести» газетым и корреспон-
дент Востроконов Сергей. Журналистым 
Налшык щыIэу и илъэс 50-р къригъэхьащ. 

СЫХЬЭТ 17 хъуащ илъэс 50 сызэры -
рикъурэ. Си пщIыхьэпIи къыхэхуакъым си 
 махуэшхуэр унэри унагъуэри спэIэщIэу Кав-
каз Ищхъэрэм и къуршыщхьэхэм къыщиз-
гъэхьэну. Ауэ гъащIэм тыгъэ гъуэзэджэ 
къысхуищIащ - Къэбэрдей-Балъкъэрым сы-
кIуэну Iэмал къызитащ. Мыбы щыIэ къурш 
щхьэпэлъагэхэм, Шэджэм псыкъелъэхэм 
деж щызэхэухуэна мывэмрэ псымрэ саIуп-
лъэныр, Гуэл щхъуантIэ Ипщэм и псы къаб-
зэм сыпхыплъыныр, Iуащхьэмахуэрэ Чегетрэ 
сыдэкIуеиныр телъыджэтэкъэ?! 

Азау псыхъуэм сынэса нэужь, си нэ къы-
хуикIыу хъуат Кавказым нэхъ лъагэ дыдэу ит 
бгыр зэзгъэлъагъуныр. Пшэ Iэрамэхэр 
къысщхьэщыту Iуащхьэмахуэ удэзышей хьэ-
лъэзешэм ситIысхьащ. ХытIыгухэм ещхьу 
адэ-модэкIэ къуршхэм къатещ уэс Iуащ-
хьэхэм пшэ Iэрамэхэр телыдыкIырт. Япэ 
дыдэу бгым къыщыхута цIыхум абдежым 
щызыхищIэ гурыщIэр апхуэдизкIэ куущи, 
уеблэмэ нэр зыщыгуфIыкIым сурэт тепхыну 
пщогъупщэ. 

ДэкIуеигъуэхэм я зым щIалэрэ хъыджэбз-

рэ гъусэ къыщысхуэхъуащ. А тIум насыпы-
фIэу зым адрейм сурэт трихырт. Iуащхьэ-
махуэ щыгум и IуплъапIэр апхуэдизкIэ да-
хащэти, уафэ щIыхуфэр и щIыбагъым 
къыдэту абы уIуплъэныр гъащIэм куэдрэ 
щызыхыумыщIэ гухэхъуэгъуэт. Пшэ хужьхэм 
тепIэным ещхьу Iуащхьэмахуэр щIауфэрт. 
Дыгъэр уэру зытридзэ уэсыр лэгъупыкъум и 
плъыфэ псомкIи зэхэпщIыпщIэрт. Сыту да-
хэIуэ! АпхуэдизкIэ сигу хэхъуэрти, сыдэ-
лъейуэ, хуабжьу сыкIийуэ сызэрынасыпы-
фIэр цIыхухэм езгъэлъагъуну си гур къызэ-
ныкъуэкъурт. ИтIани, сыукIытэжри, си гуфIэ-
гъуэр си гум щызгъэпщкIуащ. 

Абдежым щылъ мывэхэм я зым сытесу 
 сегупсысын щIэздзащ илъэс 50 къызэз-
нэкIам. Сурэт щхъуэкIэплъыкIэхэм ещхьу, 
сыкъызэралъхурэ си нэгу щIэкIахэр зэб лэ-
жырт. Илъэситху сыщыхъум, си адэ-анэм 
псалъэ естауэ щытащ сымыхъуэнэну. Илъэс 
13 сыщыхъум, япэ дыдэу торт сщIащ. Илъэс 
22-рэ сыщрикъум, сыкъыщалъхуа махуэм 
ирихьэлIэу унагъуэ сыухуащ. Иджы мис, 
илъэс 50 сохъури, усакIуэ куэд зытехъуэ-
хъухьа Iуащхьэмахуэу къарум и хэщIапIэм 
сыбгъэдэтщ. Мы къуапитI зиIэ иныжьым 
дежщ Кулиев Къайсын и усэхэр къыщыб-
гурыIуэр: 

Упсэуныр - сыт щыгъуи удэкIуеинырщ. 
Упсэуныр - гъуэгум утемыгъуэщы кIы-

нырщ. 
ЧЭРИМ  Марианнэ. 

унэм щIэсыху, къраджа по-
лицэр къэсащ, ауэ хабзэ-
хъумэхэмкIи зэфIэкIакъым 
Iуэхур - абыхэм кърагъэблэ-
гъэн хуей хъуащ аллигаторхэр 
къэубыдыным хуэIэзэ Дуглас 
Джек. Аращ ар лъэныкъуэ 
езыгъэзыфар - езым и деж 
ишащ зэкIэ, щIыпIэ уна-
фэщIхэм хуит къащIмэ, иу-
тIып щыжыну и мураду.

ШыщхьэуIум и 11,
махуэку

1957 гъэм Москва щызэ-
хуащIыжащ ЩIалэгъуалэмрэ 
студентхэмрэ я VI дунейпсо 
фестивалыр. Хэкум ис адыгэ-
хэмрэ хамэ къэралхэр Iэма-
лыншагъэкIэ псэупIэ зыхуэ-
хъуахэмрэ я лIыкIуэхэу а 
зэхуэсышхуэм хэтахэр абы 
щызэрыгъуэтыжауэ, я хъыбар 
щызэIэпахауэ щытащ. 

1934 гъэм къалъхуащ                 
КъБР-м и цIыхубэ артист,                
УФ-м щIыхь зиIэ и артист 
 Къаздэхъу СулътIан.

1945 гъэм къалъхуащ ме-
дицинэ щIэныгъэхэмкIэ док-
тор, КъБКъУ-м и профессор, 
РАЕН-м и член-корреспон-
дент, КъБР-м щIэныгъэхэмкIэ 
щIыхь зиIэ и лэжьакIуэ Ел-
гъэр Анатолэ.

1966 гъэм къалъхуащ эконо-
микэ щIэныгъэхэмкIэ доктор, 
КъБКъМУ-м и профессор 
ДзыхьмыщI Иринэ.

Дунейм и щытыкIэнур
«pogoda.yandex.ru» сайтым 
зэ ритымкIэ, Налшык уэфIу 
щыщытынущ. Хуабэр махуэм 
градус 29 - 31-рэ, жэщым гра-
дус 20 - 22-рэ щыхъунущ.

ШыщхьэуIум и 12,
мэрем

ЩIалэгъуалэм я дунейпсо 
махуэщ

Каспий тенджызым и ду-
нейпсо махуэщ

1930 гъэм къалъхуащ хи -
мие щIэныгъэхэмкIэ доктор, 
КъБКъУ-м и профессор Быр-
хьэм Михаил.

1944 гъэм къалъхуащ къэ-
рал лэжьакIуэ, КъБР-м и Пра-
вительствэм и УнафэщIым и 
къуэдзэу щыта, УФ-м щIыхь 
зиIэ и ухуакIуэ Тыркуин Ана-
толэ.

Дунейм и щытыкIэнур
«pogoda.yandex.ru» сайтым 
зэритымкIэ, Налшык пшэр 
техьэ-текIыу щыщытынущ, 
пIалъэ-пIалъэкIэрэ уэшх къы-
щешхынущ. Хуабэр махуэм 
градус 28 - 30, жэщым градус 
19 - 20 щыхъунущ.

1936 гъэр къэунэхуагъащIэ СССР-м и 
тхыдэм IуэхушхуэхэмкIэ хыхьащ. Псом 
япэу къэралым и конституцэщIэ къызэ-
ращтамкIэ. Нэхъыжьхэм ящIэж дыгъэ-
гъазэм и 5-р ягъэлъапIэу икIи мылэжьэ-
гъуэу зэрыщытар - Закон Нэхъыщхьэм и 
махуэу ягъэуват. Абы къилъытащ Совет 
Союзым социализмэр нэсу щытекIуауэ 
(кIэухыу щытекIуауэ ягъэувар 1958 
гъэрщ). НэгъуэщIу жыпIэмэ, мыкIуэды-
жыну. АрщхьэкIэ, ди жагъуэми ди гуапэ-
ми, социализмэри абы и къэзэуны-
гъэхэри, зэрытлъагъущи, кIуэдыжащ. 
 Уегупсыс зэрыхъунумкIи, къимыгъэзэ-
жыну, ауэ ар нэгъуэщI Iуэхущи, ды къы-
теувыIэнкъым.

СЫТ хуэдэу щытами, къэралым и гъа -
щIэм зэхъуэкIыныгъэ инхэр къыщыхъуащ -  
конституцэщIэм ипкъ иткIэ СССР-м и Совет 
Нэхъыщхьэр хахащ, союз республикэ хэм я 
зэфIэкIым хэхъуащ, щIыналъэ зы къомыр 
(Къэбэрдей-Балъкъэрри яхэту) автоном 
республикэм хуагъэкIуащ - абыхэм езыхэм я 
совет нэхъыщхьэхэр, цIыхубэ  комиссархэр 
зыхэт правительствэ, суд хабзэ яIэжт.

А псоми къадэкIуэу, ди республикэм и 
дежкIэ а илъэсыр угъурлыуэ къыщIэкIащ 
 нэгъуэщI зы IуэхушхуэкIи - фокIадэм и 20-м 
лажьэу яутIыпщащ Бахъсэн ГЭС-м и япэ 
гидроагрегатыр. Ар пхужымыIэн хуэдизу 
фIыгъуэшхуэт Къэбэрдей-Балъкъэрым и 
мызакъуэу ди гъунэгъу Ставрополь крайм и 
дежкIи.

ЖыпIэ хъунукъым а зэманым ди щIына-
лъэм энергетикэ имыIэххауэ. Октябрь ре-
волюцэм ипэкIэ мыбы щылажьэрт элет-
ростанц зыбжанэ. Ауэ ахэр апхуэдизкIэ 
жьгъей ти, псори зэхэту я лъэщагъыр шы 
 къару 70-м щIигъуртэкъым. Нэхъ иныIуэхэт 
Прохладнэ гъущI гъуэгум еймрэ пхъэм 
щелэжьу Налшык дэт «Чинар» заводым 
 щаухуамрэ. Революцэм иужькIи щытыкIэм 
зэрызихъуэж щымыIэу илъэсипщI хуэдиз 
екIуэкIащ. Ток къэзыт IуэхущIапIэ цIыкIухэр 
тращIыхьырт гъавэ хьэсэхэм щIагъэхьэ 
псыр зэрыкIуэ кIэнауэхэм. Нэхъ инт 1928 
гъэм киловатт 295-рэ и лъэщагъыу Мало-
Къэбэрдей псыщIэгъэлъадэ кIэнауэм тра-
щIыхьа Акъбащ ГЭС-мрэ Куян электростан-
цымрэ (квт 37-рэ). Абыхэм япэжкIэ, 1925 
гъэм яухуат киловатт 60 къэзыт Налшык 
ГЭС-р, 30 гъэхэм я пэщIэдзэм Прохладнэ 
щащIа электростанцыр нэхъ иныIуэт (квт 
1100-рэ).

1929 гъэм и кIэухым Къэбэрдей-Балъ-
къэрым псори зэхэту электрокъарууэ къы-
щалэжьыр киловатт 715-рэ хъууэ арат.

Зэрытлъагъущи, мащIэ дыдэт. Абы щы-
гъуэми, езым зыкъиужьу мэкъумэш IэнатIэ-
ми зыкъригъэIэтыну зи къалэн промыш-
ленностыр, махуэ къэс зызыукъуэдий 
 фаб рикэхэмрэ заводхэмрэ, Тырныауз къы-
ща гъуэта вольфрам, молибден къы щIэ-
хыпIэхэр энергетикэ лъэщ хуэныкъуэт. Ар 
уимыIэу зыри къохъулIэнутэкъым.

Бахъсэн ГЭС-р къэрал абрагъуэр электро-
къарукIэ къызэгъэпэщыным теухуауэ 1920 
гъэм Ленин Владимир и унафэм щIэту зэ-
халъхьа ГОЭЛРО-м и Iэужьт. Абы ток пудкIэ 
игъэнщIын хуейт Къэбэрдей-Балъкъэрым и 
мызакъуэу, Ставрополь крайм и къалэ 
 курортхэр, апхуэдэуи «Минводы - Кисло-
водск», «Минводы - Железноводск» гъущI 

гъуэгу къудамэхэм электромафIэгухэр 
 къы щ рихуэкIынут. Проектыр 1929 гъэм 
ягъэ хьэзырри, къыкIэлъыкIуэ илъэсым 
лэжьыгъэхэр яублат.

КъыхэдгъэбелджылыкIынщ зи гугъу тщIа 
проектыр а зэманым пэрытуи зэрыщытар. 
Абы инженер бгъэдыхьэкIэщIэхэр хэлът: 
псыр аузым къыдашу иужькIэ ираутIыпщ-
хьэхыжын папщIэ бгы лъагэхэм дашын 
 хуейт. Дауи, тынштэкъым, ауэ цIыхухэм я 
 гуащIэр пэлъэщащ. ГЭС-р зэраухуэм къы-
дэкIуэу, абы къыбгъэдэкI ток кIапсэ гъумхэр 
ди щIыналъэм и щIыпIэ зэмылIэужьы-
гъуэхэм, Пятигорск, Минводхэм, ЕсэнтIыгу, 
Кисловодск, Железноводск нэсу яукъуэ-
диящ.

Арати, зэрыжытIащи, 1936 гъэм фокIа -
дэм и 20-м гидроэлектростанцым и япэ 
 турбинэр яутIыпщащ. А илъэсым щэ-
кIуэгъуэм и 7-м абы и къарукIэ «Минводы - 
Пятигорск» гъущI гъуэгу Iыхьэм щызекIуэу 
хуежьащ электромафIэгухэр. 

Зи гугъу тщIы Iуэхугъуэшхуэм Къэбэрдей-
Балъкъэрым и теплъэм къыпхуэмыцIыху-
жыну зригъэхъуэжащ. Абы и мыхьэнэм и 
инагъыр уи нэгу къыщIегъэувэ къэбэрдей 
литературэм и лъабжьэр зыгъэтIылъа 
ЩоджэнцIыкIу Алий тритхыхьа усэ гукъи-
нэжым. Бахъсэн ГЭС-р 1938 гъэм и проект 
лъэщагъым нэсащ. 

А лъэхъэнэм къриубыдэу республикэм иIэ 
хъуащ ефIэкIуэныгъэм и лъабжьэр - энер-
гетикэр. ЖыIэн хуейщ абы къыщыщIидзэу 
ди деж а IэнатIэм зэрызыщиужьар. Элек-
тростанц цIыкIухэр яухуэрт колхозхэмрэ 
 совхозхэмрэ, IуэхущIапIэ щхьэхуэхэм. 1940 
гъэм ирихьэлIэу ахэр псори зэхэту киловатт 
1250-рэ зи лъэщагъ ГЭС-хэу 26-рэ хъурт. Ауэ 
ахэр жьгъейт икIи къэрал энергетикэм 
хыхьэртэкъым, нэхъыбэу къызэрагъэ сэ бэп-
ри, къуажэдэсхэм я унэхэр ягъэнэхун пап-
щIэт. Куэди къагъэщIакъым: псори абра-
гъуэу, зыуэ икIи къэралым IэщIэлъу щы ты-
ным емызэшыжу щIэбэна Хрущев Никитэ и 
тетыгъуэм зэхуащIыжауэ щытащ.

Бахъсэн ГЭС-м гъащIэшхуэ къыпэщытт, 
ауэ ар тыншу щытакъым. 1942 гъэм, фа-
шистхэр къэблэгъэпауэ, электростанцыр 
тыншу зэфIамыгъэувэжыфын хуэдэу къа-
гъэуащ бийм къимыгъэсэбэпын папщIэ. Ауэ 
ди щIыналъэм щрахужым, зэрыпхъуа кIуэ-
хэм абы яхузэфIэкIыр иращIащ. ИтIани, 
ГЭС-р и лъэщагъ псомкIи 1944 гъэм зэфIа-
гъэувэжыфащ.

Езыри куэдрэ «яудыныщIащ», зи унафэ 
щIэтыр яхъуэжурэ. 1955 гъэм Пятигорск 
 иратащ, илъэситI дэкIри, «Ставропольэнер-
гом» хагъэхьащ, ди республикэм «къыщи-
гъэзэжар» 1987 гъэрщ: абы щыгъуэм «Став-
ропольэнергом» къыхагъэкIри, «Къэб-
балъкъ энерго» зэгухьэныгъэ щхьэхуэ 
къызэрагъэпэщат.

2010 гъэм бадзэуэгъуэм и 21-м и жэщым 
Бахъсэн ГЭС-р бзаджащIэхэм якъутауэ 
 щытащ. Ар зэгъэпэщыжыным мылъкушхуэ 
текIуэдащ. 

Бахъсэн ГЭС-р Къэбэрдей-Балъкъэрым и 
энергетикэм и купщIэу къонэж: зы илъэсым 
киловатт-сыхьэт мелуани 128-рэ хуэдиз 
 къет. НэгъуэщI гидроэлектростанцхэри 
 щIыгъуу абы и фIыгъэкIэ республикэм езым 
электрокъаууэ къигъэсэбэпым и процент 
40-р къелэжьыжыф.

Зыгъэхьэзырар  ШАЛ  Мухьэмэдщ.

Бахъсэныпсым  и  къарур

Хым и щIыIукIэ илъэс 50

Налшык къалэ Къэбэрдей 
уэрамым тет «Зэбгъузэна-
тIэ» зи фIэщыгъэ арт-уты-
кум «Хъурджанэхэр» зыфIа-
ща Iуэхугъуэ гъэщIэгъуэныр 
иджыблагъэ щекIуэкIащ. 
Урысейм ЩIалэгъуалэм я 
IуэхухэмкIэ и къулыкъущIа-
пIэр и щIэгъэкъуэну ар къы-
зэрагъэпэщащ «Хъурджа-
нэхэр» литературэ хасэмрэ 
КъБР-м УнэтIыныгъэ зэмы-
лIэужьыгъуэхэмкIэ щIалэ-
гъуалэм ядэлажьэ и цент-
рымрэ.

ЗЭIУЩIЭМ къекIуэлIахэм 
фIэхъус псалъэкIэ захуигъэ-
защ «Хъурджанэхэр» литера-
турэ хасэм и къызэгъэпэ-
щакIуэ, «Дарий акъылыфIа-
гъыр зыбгъэдэлъ» орденым 
щIыхь зиIэ и кавалер, Iуэху-
гъуэм и зэхэшакIуэхэм ящыщ 
Жаным Саидэ. «Мыпхуэдэ 
арт-утыку уиIэнри, абы ще-
кIуэкI Iуэхугъуэхэм ухэтын ри 
зимыуасэ щыIэкъым. Псом 
хуэмыдэу гур хегъахъуэ мып-
хуэдиз сабийрэ щIалэгъуа-
лэрэ къызэрекIуэлIам. Даха-
гъэм и дунейр гъунапкъэн-
шэщ, абы псэр игъэушэу, гур 
игъэубзэу щытмэ. Къыт-
пэщылъ махуищыр гупсысэ 
дахэ куэдкIэ гъэнщIауэ зэры-
щытынум шэч къытесхьэр-
къым. Сыщогугъ а дахагъэр 
къыдбгъэдэзылъхьэну тха-
кIуэ, усакIуэ ныбжьыщIэхэм 
ар зищIысым нэхъ куууэ ды-
хагъэплъэну, абы и лъэужьыр 
ди гузэхэщIэм хэмыкIуэ ды-
кIыжын хуэдэу къыдбгъэ-
далъхьэну. Дахагъэр хъумэ-
ни, зегъэужьыни, гъэбэгъуэни 
 хуейщ. Сыщымыуэмэ, ди 
 къалэм арт-утыкухэмрэ арт-
уэрамхэмрэ кIуэ пэтми нэ-
хъыбэ щохъу. ИкIи куэду 
хьэлэмэт хъунут дэтхэнэ зы 
щIыпIэми зыр зым емыщхьу 
дахагъэм ухукъуэзыгъэплъ 
Iуэхугъуэхэр щекIуэкIыу щы-
тамэ. Ар зи Iэ илъыр дэрауэ 
къыщIэкIынущи, нобэрей ди 
зэхыхьэмкIэ сыхуейт нэ-
гъуэщIхэм щапхъэ дахуэ-

Дахагъэм  и  зэхэлъыкIэр

хъуну, дахэIэужьхэр ди ужь 
къиувэну. Псэуныгъэм теу-
хуауэ цIыхум зэригъэзахуэ 
гумэщIыгъуэхэр мащIэкъым, 
сыту фIы хъунт а псор ящхьэ-
щытхыфрэ псэм ехуэбылIэ 
IуэхугъуэкIэ я гукъеуэр зы 
тэлайкIэ нэхъ мыхъуми дгъэ-
мэщIамэ», - щыжиIащ и пэуб-
лэ псалъэм Жаным Саидэ.

АдэкIэ псалъэр зрата, 
 КъБР-м щIалэгъуалэм я 
IуэхухэмкIэ и министр Лу 
Азэмэт жэрдэм дахэр къы-
хэзылъхьа Жаным Саидэрэ 
Битокъу Маринэрэ фIыщIэ 
яхуищIащ икIи мыпхуэдэ 
зэхыхьэхэр нэхъыбэ ящIыну 
къыхуриджащ. «Шэч хэлъ-
къым, «Хъурджанэхэр» ли-
тературэ зэхыхьэр гупсы-
сэфIщ, цIыху акъылыфIэ-
хэмрэ гупсысакIуэхэмрэ зэ-
хэзышэ, гъунэгъу зэхуэзыщI 
утыкущ. Хуабжьу сыщогугъ, 

ар къэгъэнауэ - сыщIохъуэпс 
мы зэхуэсыр зылъагъунухэр 
абы дихьэхыну, апхуэдэ 
гупыжкIэ зэгъэпэщакIуэхэм 
зыкърагъащIэрэ нэгъуэщI 
Iуэху еплъыкIэ икIи бгъэ-
дыхьэкIэ зэмылIэужьы-
гъуэхэр зи тегъэщIапIэ гуп-
сысэхэр къыхалъхьэну. ЕтIа-
нэгъэ щегъэжьауэ «Студент 
гъатхэ» Iуэхугъуэм и кIуэцIкIэ 
литературэ унэтIыныгъэ 
 щхьэ хуэ къыхэдгъэкIыну до-
гупсыс, ар нэхъ щIэщыгъуэ, 
цIыхухэм я гум пэджэжу 
гъэпса зэрыхъунур зыдогъэ-
захуэ. КъызэгъэпэщакIуэхэм 
псоми «афэрым» вжызоIэ, 
фефIэкIуэну, нэхъыбэж 
къывэхъулIэну сывохъуэхъу», - 
жиIащ министрым.

«Хъурджанэхэр» литера-
турэ зэхуэсыр филологие 
 щIэ ныгъэхэмкIэ кандидат, 
КъБКъУ-м урыс, хамэ лите-

ратурэхэмкIэ и кафедрэм и 
доцент Битокъу Маринэ «Сыт 
тхакIуэхэр щIэтхэр, еджакIуэ-
хэр щIеджэр» зыфIища къэп-
сэлъэныгъэ гъэщIэгъуэным-
кIэ ирагъэжьащ. 

«Си псалъэмакъыр лите-
ратурэр зищIысым, ар къы-
зыхэкIымрэ зыхуэунэтIамрэ, 
цIыхур абы щIыхуэныкъуэм, 
хуэныкъуэн хуей зыщI 
щхьэусыгъуэхэм ятеухуащ. 
Къыхэслъхьэ гупсысэр зэпкъ-
рыха хъун папщIэ, тхакIуэхэр 
тхэным езышалIэ, абы къы-
хуэзыгъэуш ущхьэгъухэр 
зэпкъ рызох, еджэным и мы-
хьэнэмрэ абы нобэрей ду-
неймкIэ пщIэ иIэрэ имыIэрэ 
сытопсэлъыхь. Си къэпсэ-
лъэныгъэр щхьэхуэпсалъэ 
мыхъун папщIэ, цIыхухэм 
жысIэр къазэрыщыхъури зэ-
хэсхыну сыхуейт, уэршэрым 
дытехьэу щхьэж и Iуэху 

еплъыкIэ къиIуатэ хъууэ 
хьэщIэщ сщIыну сыщIо-
хъуэпс», - жиIащ Битокъу Ма-
ринэ.

«Хъурджанэхэр» литера-
турэ зэхуэсым и япэ махуэм 
режиссёр цIэрыIуэ Сокъур 
Александр и «Урыс пхъуантэ» 
кинофильмыр ягъэлъэгъуащ.

Апхуэдэу «Хъурджанэхэр» 
литературэ зэхуэсым къы-
щып сэлъащ психологие щIэ-
ныгъэхэмкIэ кандидат Нэ-
гъуей Будимир, философие 
щIэныгъэхэмкIэ кандидат 
 ХъуэкIуэн Мурат, Урысейм 
ЩIэныгъэхэмкIэ и акаде -
мием Лъэпкъ щIэныгъэхэм -
рэ антропологиемкIэ и инс-
титутым и аспирант Битокъу 
Тамарэ сымэ.

Абы къищынэмыщIауэ, 
«Хъур джанхэр» зэIущIэм къы-
щыпсэлъащ, къызэхуэсахэм я 
IэдакъэщIэкIхэм ятеухуа пса-
лъэмакъкIэ ядэгуэшащ ли-
тературэм и жанр зэмылIэу-
жьыгъуэхэм щылъащэу Къэ-
бэрдей-Балъкъэрым щыщ 
тхакIуэ икIи усакIуэ пщыкIутI.

Зэхуэсым ипкъ иткIэ ки но-
фильм зыбжанэ ягъэлъэ-
гъуащ, щэнхабзэ квестхэр 
къы зэрагъэпэщащ, мастер-
классхэр зэхашащ, нэхъ 
цIыкIу дыдэхэм папщIэ еджэ-
ныгъэхэр ирагъэкIуэкIащ. А 
псом къыдэкIуэу  «Микрофон 
хуит» зыфIаща Iуэхугъуэ гъэ-
щIэгъуэнри  утыку къащIащ. 
УсакIуэхэмрэ тха кIуэхэмрэ я 
IэдакъэщIэкIхэм щыщ пычы-
гъуэ макъкIэ къе джэу къы зэ-
хуэсахэм я пащхьэ къиуващ.

«Хъурджанэхэр» литера-
турэ зэхуэсыр шыщхьэуIум и 
9-м щегъэжьауэ и 11 пщIон дэ 
Къэбэрдей уэрамым тет 
 «ЗэбгъузэнатIэхэр» арт-уты-
кум щекIуэкIащ.

ШУРДЫМ Динэ.

Iуэху куэд къыщаIэт

Гъуэгухэр  къагъэщIэрэщIэж

инагъ-куэдагъкIэ къапщтэмэ, 
IV техникэ лIэужьыгъуэм хо-
хьэ. Гъуэгухэм щолэжь Нал-
шык къалэмрэ щIыналъэм и 

къуажэ 17-мрэ.
Дзэлыкъуэкъуажэ, Шор-

дакъ, Светловодскэ къуа жэ-
хэм блэкI, машинэхэр уэру 

щызэхэзекIуэ гъуэгушхуэм 
IэщIагъэ щрагъэгъуэт курыт 
еджапIи, пэщIэдзэ щIэныгъэ 
сабийхэм щрат, Iэпкълъэп-
къым зыщрагъэужь спорт 
IуэхущIапIэхэри, Щэнхаб-
зэмкIэ унэхэри, сабий гъэса-
пIэхэри тетщ. Гъуэгуухуэхэм 
пIалъэ кIэщIым къриубыдэу 
асфальтыжьыр трахри, щIы 
щхьэфэм гъуэгу лъэгур 
 ираубгъуащ, гъунэхэр ягъэ-
бы дэри, щIэрыщIэу асфальт 
тралъхьэжащ. Апхуэдэу, уэх 
зиIэ, еуэкIыпIэ бзаджэхэр 
къыщыхъу щIыпIэхэм гъуэгу-
рыкIуэхэри машинэзехуэхэ -
ри хуэсакъыну къыхуезыджэ 
дамыгъэхэри щагъэуващ, 
лъэс лъагъуэхэм зрагъэуб-
гъуащ.

Благовещенкэ къуажэм 
дэт курыт еджапIэри, нэгу-
зегъэужьыпIэ центрри, са-

бий гъэсапIэри гъуэгущхьэм 
тетщ. Къуажэр тIууэ зэпы-
зыупщI гъуэгу занщIэм телъ 
асфальт пIащIэр трахри, къа-
титIу зэтелъ асфальбетоныр 
тралъхьащ, зэпры кIыпIэ-
хэмрэ зэблэкIыпIэхэмрэ 
яхуэ фащэ нагъыщэхэмкIэ 
къыхагъэща нэужь, къуажэм 
и кIыхьагъкIэ къэувыIэпIибл 
гъуэгум щагъэуващ.

Джэрмэншык, Жэмтхьэлэ, 
Анзорей, Псыншокъуэ, Псы-
хъурей, Къубэ-Тэбэ къуа жэ-
хэми гъуэгур зэрыщыту щы-
зэрахъуэкIащ: машинэхэр 
щызэхэзежэ гъуэгухэм зра-
гъэубгъуащ, и гъунэхэр 
 лъагэу къыхагъэкIащ, дэхы-
пIэхэр гъуэгушхуэм зэпрыу 
къыхэмыкIыу асфальбетон-
кIэ къыхагъэхьэжащ, гъуэгу 
нагъыщэхэр трагъэувэжащ.

Мы лъэхъэнэм Инэры-

къуейрэ Ислъэмейрэ зэпы-
зыщIэ гъуэгури къагъэ щIэ-
рэщIэж. Сабий гъэсапIэхэр, 
ЩэнхабзэмкIэ унэхэр, курыт 
еджапIэхэр зытет уэрам 
занщIэшхуэм телъ гъуэгум и 
лъабжьэри геотекстилькIэ 
ягъэ быдащ, асфальбетоныр 
къытралъхьэжащ.

УхуакIуэхэм зэрыжаIэмкIэ, 
гъуэгухэр зэгъэпэщыжын щIы-
хуей щхьэусыгъуэ нэхъыщ-
хьэхэм ящыщщ абыхэм телъ 
асфальтыр зэрылэжьар, щIы-
пIэ-щIыпIэкIэрэ кумблъэмб зэ-
рыхъуар. Гъуэгущхьэхэр щIэх-
щIэхыурэ зэрадыжам ар теп-
лъаджэ зэрищIым и мыза-
къуэу, абыхэм трищIэж 
ча хуэхэм асфальтыр зэкIэ -
щIаху, ущызекIуэнкIэ шынагъэ 
къигъэхъуу.

КъызэралъытэмкIэ, гъуэгур 
зэгъэпэщыжыным епха лэ-
жьы гъэхэр псори гъэ еджэ-
гъуэщIэм ирихьэлIэу зэфIэкIын 
хуейщ.

ЗЕЙ  Динэ.

КъБР-м щэнхабзэмкIэ щIыхь зиIэ и лэжьакIуэ Къар мокъуэ 
Хьэмид Гъузер и къуэм и щхьэгъусэ Сыжажэ Розэ Муста-
фар и пхъур дунейм зэрехыжам къыхэкIыу  хуогузавэ «Адыгэ 
псалъэ» газетым, «Iуащхьэмахуэ» журналым я редакцэхэр, 
«Эльбрус» тхылъ тедзапIэр, Гума нитар къэхутэныгъэхэмкIэ 
Къэбэрдей-Балъкъэр щIэныгъэ институтыр, КъБР-м и 
ТхакIуэхэм я зэгухьэныгъэр, Дунейпсо, Къэбэрдей Адыгэ 
хасэхэр.

«Махуэкум»  и  къыдэкIыгъуэр  зыгъэхьэзырар  ЧЭРИМ  Марианнэщ.

Хабзэ зэрыхъуауэ, шы-
щхьэуIум и 12-м ягъэлъа-
пIэ Урысейм и Дзэ-Хьэуа 
Къарухэм я махуэр. И 
IэщIагъэкIэ абы пыщIа-
хэм ящыщщ Аргудан 
 къуажэм щыщ, Нарткъа-
лэ щыпсэу, мы гъэм 
мэлыжьыхьым и 6-м зи 
ныбжьыр илъэс 83-рэ 
ирикъуа Мэремкъул Ли-
уан (Леонид) КIымэ и 
 къуэр. 

ХЬЭУА-авиацэ дзэ къу-
лыкъум пыщIауэ къекIуэ-
кIащ отставкэм щыIэ под-
полковник Мэремкъул Лиуан. И къа-
лэным зэрыхуэпэжам къыпэкIуэу абы 
къыхуагъэфэщащ дамыгъэ лъа-
пIэхэр, фIыщIэ, щIыхь тхылъхэр, сау-
гъэтхэр. Абыхэм ящыщщ «Вагъуэ 
Плъыжь» орденитIыр. Къыхэдгъэ-
щынщи, Мэремкъулым и къалэнхэр и 
лъахэм пэIэщIэу ирихьэкIащ, ауэ сыт 
щыгъуи щалъхуа щIыналъэм къы-
хуеIэрт. 2004 гъэм фIыуэ илъагъу, 
зыхуэзэша и лъахэ Къэбэрдей-Балъ-
къэрым къэкIуэжащ.

Лиуан ирогушхуэ зи цIэр тхыдэм 
къыхэна цIыху телъыджэ, япэу хьэр-
шым лъэта, СССР-м и кхъухьлъатэ-
зехуэ-космонавт, Совет Союзым и 
ЛIыхъужь, къэрал зыбжанэм я да-
мыгъэ лъапIэхэр зыхуагъэфэща Гага-
рин Юрий зэрыхуэзам. 

«Зэманышхуэ блэкIами, сщыгъуп-
щэркъым, ноби срогушхуэ дунейм и 
япэ космонавт Гагарин Юрий и кхъухь-
лъатэм си нэIэ зэрытетам, ар зэпэщу 
щытыным сызэрыкIэлъыплъам», - 
жеIэ Мэремкъулым. 

- 2022 гъэм 63-нэрэ сыпожьэ си 
IэщIагъэрэ лэжьыгъэкIэ сызыпыщIа, 
илъэс къэс ди къэралым щагъэлъапIэ 
Дзэ-Хьэуа Къарухэм я махуэм, - 
жиIащ «Адыгэ псалъэ» газетыр зи 
Iэпэгъу Мэремкъул Лиуан. Ар иро-
гушхуэ езым и лъэужьым и бынхэри 
зэрырикIуам. Алыхьышхуэр унагъуэ 
дахэкIэ зыхуэупсахэм ящыщщ ар. И 
щхьэгъусэ Надеждэрэ (ди жагъуэ 
зэрыхъунщи, псэужкъым) абырэ 
 къуитI зэдапIащ.

- ИпэжыпIэкIэ сэ сызыгъэгушхуэщ, 
дэрэжэгъуэ къызэзытщ а махуэр. 
Сызыщытхъужынщи, си унагъуэм 
офицеру 6 къыщыхъуащ. Си адэр 
1941 - 1945 гъэхэм екIуэкIа Хэку за-
уэшхуэм хэтащ, сэ сыподполковни -
кыу отставкэм сыкIуащ, си къуэ нэ-
хъыжьыр полковникщ, нэхъыщIэр 
подполковникщ, си къуэрылъхур ка-
питаным нэсащ. Аращи, си гур зэIу-
хауэ жысIэфынущ - си унагъуэр дзэ 
къулыкъум пыщIащ! Си къуэрылъху 
хъыджэбз нэхъыжь ди лъагъуэм 
 ирикIуэм и къуэ цIыкIу Денис мы гъэм 
 мэкъуауэгъуэм и 27-м илъэс ири-
къуащ. Си фIэщ мэхъу къэкIуэнум 
 Хэкум и хъумакIуэ хъунухэм яз Мэ-
ремкъулхэ я унагъуэм къазэрыхэ-
хъуар. 

АдэкIэ Лиуан щыгъуазэ дищIащ и 
къуэхэм я блэкIам, я иджырей гъа-
щIэм. Нэхъыжь Леонид и ныбжьыр 
илъэс 57-рэ мэхъу, Александр илъэси 
9-кIэ нэхъыщIэщ, и адэшхуэми хуэдэу, 
авиацэм и штурман хъуа, зэрыгушхуэ 
и къуэрылъху капитаныр илъэс 29-рэ. 

ЗэкъуэшитIым я нэхъыжь, и адэм и 
цIэр зыфIаща Леонид илъэс куэдкIэ 
къалэныр щрихьэкIащ КъуэкIыпIэ 
Жы жьэм. Лейтенанту къулыкъум пэ-
рыхьэри, полковникым нэсащ. ЦIыху-
хэм дзыхь яхуэщIыныр, гу къабза-
гъэр, лIыгъэр, Хэкур фIыуэ лъагъуныр 

- мис ахэрт офицерхэм я 
мы закъуэу, къызэрыгуэкI 
сэлэтхэми, сержантхэми, 
прапорщикхэми я гур 
къызэрызэIуих и IункIыб-
зэр. ИпэжыпIэкIэ Леонид 
и гуапагъэм, гулъытэмрэ 
и нэIэ зэратетымрэ къу-
лыкъур къыдезыхьэкI-
хэри и нэIэм щIэтхэри 
абы къыпэджэжырт, 
пщIэ къыхуащIрэ фIыуэ 
къалъагъуу, дзэм екIуу 
зыхуагъэхьэзыру, хабзэ 
яхэлъу. Полковник Мэ-
рем къул Леонид и 
унафэм щIэт дзэ частхэр 

дзэ округхэм сыт и лъэны къуэкIи 
щынэхъыфIхэм язт.

Подполковник Мэремкъул Алек-
сандр дзэ частым и «щхьэ куцIу» къа-
лъытэрт. Иджыри курсанту, абы 
мыхьэнэшхуэ ириту гулъытэ хуи щIырт 
дзэ уставхэм, дзэ искус ствэм, зауэр 
зэрегъэкIуэкIыпхъэм, бийр зэрыхэ-
гъэщIапхъэм. 

- СригуфIэрт Александр дзэ Iуэхум 
ехьэлIауэ тхылъ куэд зэрыщIиджы-
кIым. IэщIагъэ хуэхъунур къы зэры-
хихыу къызжиIащ и гъащIэр армэм 
пищIэну, ди лъагъуэм ирикIуэу дзэ 
офицер хъуну зэрыхуейр. Пэжыр 
жысIэнщи, абы тезмыгъэгушхуэну, ар 
къыхезмыгъэхыну сепсэлъат. Ар-
щхьэкIэ, езым и ерыщагъыр текIуащ, 
- жеIэ Лиуан.

Александр зэман хъарзынэ три-
гъэкIуэдащ дзэ искусствэм, зауэр 
зэрегъэкIуэкIыпхъэм хабзэщIэхэр 
хэлъхьэным. Езыми зэрыжиIащи, 
сэшхуэкIэ иджы зыри пхуэщIэну -
къым, дзэ щIэныгъэр ипэкIэ мэкIуатэ. 
Илъэс зыбжанэ тригъэкIуэдащ Мэ-
ремкъул Александр езым и еплъы -
кIэр зэрыпэжыр пхигъэкIыным. 
ИкIэм-икIэжым, офицер щIалэ зэ-
чиифIэм гу къылъатащ. Къалэныр 
ирихьэкIын щыщIидзам абы зэхъуэ-
кIыныгъэхэр хилъхьащ дзэ операцэ 
ехьэжьахэр егъэкIуэкIыным и инст-
рукцэхэм, сэлэтхэр зыгъэхьэ зыры ны-
гъэм хуэущииным, нэгъуэщIхэми. 
Частым и унафэщIым офицер щIа-
лэщIэр штаб командэм хигъэхьащ.

Къапщтэмэ, штабым и унафэщIым 
и къалэнхэр лъэныкъуэ куэд къы зэ-
щIэзыубыдэщ. Ар елэжьын хуейщ 
куэдым. Штабым и унафэщIым зэхе-
гъэувэ махуэ къэс гупым игъэзэщIа-
пхъэхэр, приказхэр къы дегъэкI, къу-
лыкъур езыхьэкIхэм я  щыгъыным 
кIэлъоплъ, нэхъыщхьэращи - иджы-
рей щытыкIэм тету къапэщыт Iуэхур 
егъэкIуэкIыным и картэр зэхегъэувэ. 
ИщхьэкIэ къызэры щы хэдгъэщащи, 
аращ штабым и унафэщI Мэремкъул 
Александр Лиуан и къуэм частым и 
«щхьэ куцI» щIыфIащар.

- СрогуфIэ сэ нобэ хуэдэ махуэм 
 сыкъызэрысам, си бынхэмрэ къуэ-
рылъхухэмрэ я мызакъуэу, куэдрэ 
сызыпэплъа, къуэрылъхум къыте-
пщIыкIыжари зэрыслъэгъуам, - къы-
хигъэщащ Лиуан.

ИпэжыпIэкIэ, цIыху насыпыфIэщ, 
Лиуан. И къуитIми, абыхэм къате-
пщIыкIыжа хъыджэбзитIымрэ щIа-
лэмри офицер IэщIагъэр къыхахащ. 
ЗэкъуэшитIым зыр Калугэ, адрейр 
Гатчинэ къалэхэм щыпсэуми, сыт щы-
гъуи къыпыщIащ. 

Гъуэгуанэ купщIафIэ къэзыкIуа 
 Лиуани, и къуэхэми, я щIэблэми а 
 Дзэ-Хьэуа Къарухэм я махуэмкIэ до-
хъуэхъу. 

УЭРДОКЪУЭ Женя.

Офицерих  къыщыхъуа
унагъуэм  я  нэхъыжь

Осетие Ищхъэрэ - Аланием щыщ бло-
герхэр жьакIуэу топсэлъыхь къэралым 
ис лъэпкъхэр зэкъуагъэувэу къызы-
фIэщIхэм кърахьэжьа Iуэхум. Псалъэ-
макъым щхьэусыгъуэ хуэхъуащ лъэпкъ 
зэмылIэужьыгъуэхэм къахэкIа студент 
гупыр хэту ягъэхьэзыра «Дэ дыурысщ» 
нэтын кIэщIыр. 

ЗЫЛЪЭГЪУАМ илъэгъуащ, зымылъэ-
гъуахэм фи нэгу къыщIэвгъэувэ. ЕджапIэ 
нэхъыщхьэм щIэсу фэ зытет студент гуп 
зэбгъурыту къызэрыкIуэм хуэдэурэ, 
щхьэж зыщыщ лъэпкъыр жеIэ: «Сэ сыа-
зербайджанщ!», «Сэ сыермэлыщ!», «Сэ 
сыузбекщ!», «Сэ сыкуржыщ!», «Сэ сы-
къэзахъщ!», «Сэ сыжуртщ!», «Сэ сы шэ-
шэнщ!», «Сэ сытэтэрщ!», «Сэ сыосе-
тинщ!» «Сэ сымолдаванщ!», «Сэ сыта-
джикщ!», «Сэ сыудмуртщ!», «Дэ дыу-
рысщ!» «Дэ дызэгъусэщ!» 

Дакъикъэ ныкъуэкIэ фIэкIа емыкIуэкI 
нэтыныр еух щIалэгъуалэр Урысейм и 
Президентым зэрыкъуэтыр къызэра-
гъэлъагъуэ, псоми зыжьэу жаIэ псалъэу-
хамкIэ: «Владимир Владимир и къуэ! Дэ 
дыуигъусэщ!» 

ЩIалэгъуалэм ягу хэхъуэ щхьэкIэ, ро-
ликым урысхэри мыурысхэри зэгуигъэ-
пащ. 

«ФIы дыдэу ищIащ, хэту щытми, - щIа-
гъыбзэ щIэлъу ирешажьэ зи цIэр кIэ-
щIэзымытха гуэрым. - Лъэпкъ куэд дохъу 
жыфIэри, урысхэм я лъэпкъыцIэр къа-
тефхащ. Дауэ пIэрэ мыр зэхэзылъхьар 
Тюмень е Владимир къалэм къыщалъ-
хуахэм зэреджэр, езым и гупсысэкIэ 
 пхэнжымкIэ куржыр е таджикыр 
урысмэ?» 

Осетин блогерхэр къызэщIэзыгъэп-
лъар «сэ сыосетинщ» псалъэхэращ. 

«Унагъуэм щыдакъузэ цIыхубзхэм къа-
щхьэщыжынымкIэ зэгухьэныгъэм» и уна-
фэщI Бекоевэ Агундэ етх: «Си адэ етIу-
анэу къэслъытэу, «папэ»-кIэ сызэджэ 
цIыхур урысщ. Исландием сыщыпсэуху 
гуапагъэрэ гулъытэкIэ сыкъэзыухъуреи-
хьа цIыхухэри урысщ. НэхъыфI дыдэу 
слъагъу прозэр зэрытхар урысыбзэщ. 

ШыщхьэуIум и япэ махуэ -
хэм дунейпсо цIыхубэм я гу-
лъытэр кIэрыпщIауэ щытащ 
США-м и ЛIыкIуэхэм я палатэм 
и унафэщI Пелоси Нэнси Тай-
ваным зэрылъэтам.

ТАЙВАНЫР Китайм хыхьэ 
хытIыгущ. 1911 гъэм щхьэхуэу 
зи гъэIури, «Китай республикэ» 
зыфIищыжауэ щытащ. Ар еб-
гъэщхь хъунущ Абхъаз, Осетие 
Ипщэ республикэхэм. ТхыдэкIэ 
Куржым нэхърэ нэхъ пасэу зэ-
фIэува Абхъаз пащтыхьыгъуэр 
уигу къигъэкIыжу, Тайванращ, 
Китайр Америкэм щызримы-
пэсым щыгъуэ, дунейпсо уты-
кум «китай къэралыгъуэу» итар. 
Никсон Ричард Китайм кIуэуэ, 
къэралитIыр зэфI хъуа нэужь, 
щытыкIэм зихъуэжат. Иджып-
сту зэхущытыкIэр аргуэру и 
щIыбагъкIэ къокIуэтыж. 

ХытIыгур зэрыцIэрыIуэр ком-
пьютерхэкI Iэмэпсымэхэр зы-
гъэ лажьэ микросхемэхэр зэры-
щащIымкIэщ. Нэхъ щIэуп щIэ-
шхуэ зиIэ хьэпшыпхэр къы-
зэрыщыщIагъэкIым нэмыщI, 
къэ рал унафэр нэхъ щыткIий 
Китайм нэхърэ, Тайваным ущы-
п сэуну нэхъ тыншу къалъытэ. 
Ауэ щыхъукIэ, иджыпсту ар зы-
гъэжакъуэ США-ми и фейдэ 
хэлъкъым Тайваныр Китайм 
пыщхьэхукIыным. Америкэр те-
кIуэтмэ, Тайваныр Урысейм 
ныбжьэгъу хуэхъунурэ, иужь-
рейм и электроникэ зыужьыны-
гъэр пхуэубыдыжынукъым. 

ШыщхьэуIум и 2-м Пелоси и 
кхъухьлъатэр Тайваным и къа-
лащхьэ Тайбэй щетIысэхри, сы-
хьэт 20-м нэскIэ хьэщIэр бы-
сым хэм ябгъэдэсащ. Аркъу-
дейм фIэкIа Iуэхум хэмылъми, 
зи политикэ гъащIэр Тайваным 
епха Пелоси Нэнси дежкIэ мы 
хьэщIэгъуакIуэр уэридадэ зэ-
фэзэщщ. Вашингтон, Пелоси 
зэрыжиIэмкIэ, дяпэкIи зыщIи-
гъэкъуэнущ жьы щIэту зы-
зыужь, Тайвань къэралыгъуэм 
къыщызэфIэувэ демократием. 
Дауи, Пелоси и закъуэу кIуа-
къым хьэщIапIэ. Абы щIыгъут 
къулыкъущIэ гуп. «Америкэм и 
конгрессым щыщхэр Тайва -
ным зэрыкIуам къегъэлъагъуэ 
США-м къэралым ищIэ псори 
зэрыдиIыгъыр», - жиIащ Пело-
си Нэнси утыкум къыщыщып-
салъэм. 

Тайваным и президент Цай 
Инвэнь хьэщIэм «Пшэ гуапэ -
хэм я орден» иритащ «Китаймрэ 
США-мрэ я зэхущытыкIэр зэ ры-
ригъэфIакIуэм щхьэкIэ». 

«Ди Iуэхум фыкъыхэмыIэбэ», 
- жаIэу, зэкъым-тIэукъым Ки-
тайм США-м зэрызыхуигъэзар. 
Узыпэплъэ хъунурати, иджы Пе-
кин и армэр IуплъапIэм къри-
шащ. ШыщхьэуIум и 4 - 7-хэм 
Тайвань псыдэуапIэм пэгъу-
нэгъуу дзэ гъэсэныгъэхэм щIа-
дзати, «G7» зыфIэзыщыжа къэ-

Норвегием къикIыу Мурманск къэкIуа Эллингсен Элизабет 
иджыри къэс цIэрыIуэу щымытами, а насыпыр къехъулIа хуэдэщ. 
ЗыщIэтIысхьэну пэшыр зэрымыхьэзырым зыгуэркIэ езым и 
щхьэр игъэпуду къыфIигъэщIри, къэралитIыр зэпищIэну зи къа-
лэн лIыкIуэм и бысымхэм бзаджэ ятритхъуащ. 

IУЭХУР къыщыхъуар Мурманск дэт «Азимут» хьэщIэщырщ. Кон-
сулыр къыщыщIыхьа дакъикъэм абы хуагъэхьэзырыпхъэ пэшыр 
иджыри Iуэхузехьэм зэрызэлъыIуихым къыхэкIыу, хьэщIэщым и 
лэжьакIуэхэр цIыхубзым елъэIуащ тэмакъкIыхьагъ тIэкIу зыхи-
гъэлъыну. Ауэ нэгъуэщI пэш къабзи иратын ядакъым е яIэтэкъым. 
Скандинав лъы гуащIэ зыщIэт бзылъхугъэм зэпIэзэрытыныр зыхуи-
гъэфэщакъым: 

- Слъагъу хъуркъым урысхэр! 
- Сигъуэлъхьэфыххэну пIэрэ сэ а схуэвгъэхьэзыр гъуэлъыпIэм? 
- Сэ сыурыс цIыхубзкъым, ауэ сытми IэхъуэгъуэтегъэкIыу зэлъы-

Iуаха пэш сыщIэсын хуэдэу! Сэ сыкъыщалъхуар Скандинавиерщ!
- Дауэ къызэрыфщIэр, пэшыр къабзэ хъуарэ мыхъуарэ? 
ХьэщIэщым и лэжьакIуэхэр мащIэу нэхъ жану къыщIэкIами, ягъэ 

кIыну къыщIэкIынтэкъым, дауи. Ауэ ахэр къуаншэ-захуэми, псалъэ-
макъыр Iэуэлъауэшхуэм хуэзышар «урысхэр слъагъу хъуркъым» 
псалъэухарщ. 

Консулым пэджэжащ Урысейм НэгъуэщI къэрал IуэхухэмкIэ и 
 министерствэм и лэжьакIуэ Захаровэ Марие: «КъухьэпIэм я хабзэ 
 зехьэкIэм кIуэ пэтми нэхъ укъегъэуIэбжь. Норвегием хамэ къэрал 
IуэхухэмкIэ и министерствэр ди япэ къимыщмэ, иджыпсту долэжь 
лъэпкъ зэхэгъэжрэ гужьгъэжьрэ къэзыгъэлъагъуэ цIыхубзым ет-
тыну жэуапым». 

Консул жьэмыгъуэр къыздикIа Норвегием и «къытхуэвгъэгъум» 
зигъэгувакъым: «Хамэ къэрал IуэхухэмкIэ ди министерствэм егъэ-
леяуэ и жагъуэ хъуащ къэхъуар. Мурманск дэт хьэщIэщым и 
лэжьакIуэм едауэрэ пэт, ди лIыкIуэм къипсэлъахэм Норвегиери абы 
щыщ цIыхухэри урысхэмрэ Урысеймрэ зэрахущытыр къигъэлъа-
гъуэркъым», - игъэIуащ Норвегием Хамэ къэрал IуэхухэмкIэ и ми-
нистерствэм и пресс-IуэхущIапIэм и лэжьакIуэ Богснес Тувэ Ронес. 

КъэралитIым хабзэкIэ жаIапхъэхэр зэIэпаха щхьэкIэ, бзылъхугъэм 
и псалъэхэр зигу ежэлIахэм абы хуэшхыдэн яухакъым, къэхъуам и 
джэрпэджэжыр щIыпIэ-щIыпIэкIэрэ иджыри къыщоIу.  

КъэхъукъащIэм занщIэу пэджэжахэм язщ Мурманск и унафэщI 
Чибис Андрей. «Ди къэрал кIуэцIым урысхэм гужьгъэжь щахуищIу 
зыри дигу щытедгъэхуэнукъым, - иритхащ къалэтетым и телеграм 
напэкIуэцIым. - Урысхэр зылъагъу мыхъу псоми Урысейм зрыра-
гъэх!»

КуэдкIэ нэхъ щабэтэкъым ФедерацэмкIэ Советым Конституцэр 
зэрагъэзащIэм кIэлъыплъынымкIэ и комитетым и унафэщI Клишас 
Андрей и псалъэхэри: «Сыт мы Iуэхум зыщIиплъэфыхьыпхъэу 
хэлъыр? Урысейм ихун хуейуэ аращ а хьэбыршыбырыр!» 

«282-нэ статьямкIэ бгъэтIыс щымыхъунукIэ, и щхьэ пщIэ хуэзы-
щIыж къэралым апхуэдэбзэ фIэкIа зыIурымылъ консулыр куэд щIауэ 
къыздикIам ихужат, лъэпкъитI зэпэщIэзыгъэувэн псалъэхэр зэри-
гъэIуам къыхэкIыу», - щитхащ и напэкIуэцIым Симоньян Маргаритэ. 

Псалъэмакъым и Iыхьэ хилъхьащ Собчак Ксении: «Мы цIыхубзыр 
зэ IуплъэгъуэкIэ къызэрыпщыхъум хуэдэу бэзэр Iыхьлыкъым. Эл-
лингсен Элизабет игу иримыхьар езыр хьэщIэщым нэмыс щIыкIэ и 
пэшыр зэрамыгъэхьэзырарщ. Мор къыщыщIыхьам, ар иджыри 
Iэпыдзлъэпыдзым зэлъыIуихырт. Симоньян Маргаритэ сриакъы-
лэгъущ мыбдежым, апхуэдэ куэдрэ къэмыхъу пэтми. Урысхэр плъа-
гъу зэрымыхъур къэбгъэлъэгъуэну ухуеймэ, уи унэ кIуэж. «Азимут» 
хьэщIэщым, дауи, пщIэгъуалэкIэ уеджэнкъым, итIани, хьэщIапIэми 
лэжьапIэми ущызыкIэлъыплъыжын хуейщ». 

КъэхъукъащIэм тепсэлъыхьащ «Комсомольская правда» газетым 
и радиори. Абы ирагъэблэгъащ хамэ къэрал хабзэмкIэ IэщIагъэлI, 
уэчыл Ярмуш Марие: «Мы цIыхубзым ещIэ хабзэр къеIусэну зэры-
хуимытыр. Зыри зэрырамыщIэнум щыгъуазэти, аращ и жьэр утIып-
щауэ урысхэр щIигъэпудар. Сыту жыпIэмэ, къэрал лIыкIуэхэр хабзэм 
ехъумэ. ЗыгуэркIэ щIэпхъаджагъэ ящIауэ къыщIэкIми, кIуэ, цIыху 
ямыукIамэ, зыми игъэкъуэншэнукъым. ИщIэр ищIэжу псори къи-
гъэхъуауэ фэ тетщ консулым, Iэуэлъауэшхуэ къызэригъэхъеинуми 
щыгъуазэт. Хуэбгъэфащэ зэрыхъунумкIэ, Евросоюзым хыхьэ 
къэралхэми, езыр зыщыщ Норвегиеми абы и хьэлыншагъэр лIыгъэу 
къащыщыхъунущ. Ауэ езым и акъылэгъу гуэрхэм ягу игъэзагъэу 
щытми, Эллингсен хабзи нэмыси зэрыхэмылъыр зыщIыпIи пхуэхьы-
нукъым». 

«ХьэщIэр мэлым нэхърэ нэхъ Iэсэщ», - жаIэ адыгэхэм. 

Сызэрыгупсысэри нэхъыбэу сызэрытхэри 
урысыбзэщ. Ауэ игъащIэм къысхуихуа-
къым «сыурысщ» хьэмэрэ «сыурыс осе-
тинщ» зыхужысIэжыну. Зэи! Си гум 
урысхэми урыс щэнхабзэми яхухэха 
 лъагъуныгъэшхуэ илъщ. Уеблэмэ сэр 
дыдэр а щэнхабзэм срилIыкIуэу утыку 
 сыкъиувэфынущ. Иныкъуэхэм я дежкIэ 
зыщыщ лъэпкъыр укъызэралъхуу езыр-
езыру къыплъыс цIэм ещхьщ. Си дежкIи, 
си ныбжьым ит адрей осетинхэм, си адэ-
анэм я дежкIи лъэпкъыцIэр дэ езым 
къыхэтха цIэщ. КъызэрыщIэкIымкIэ, 
 осетину укъалъхужыркъым иджы. Зэ 
 осетину утыку къихьам афIэкIа зимыхъуэ-
жуи щыткъым. Осетину ущытыныр - зы 
дакъикъэкIэ укъызыхэкI мыхъу бэнэ-
ныгъэщ. Сэ махуэ къэс къыхызох ар икIи 
 Кострома щыщ хъыджэбзым сыкъы-
зэрыщхьэщыкIыр си гум къыщызогъэ-

щIэрэщIэж. Иджыпсту а Iуэхум игъуэ 
дыдэщ. «Урысейпсо лъэпкъ» къыщып-
фIащкIэ абы ухуэщхьэхынкIэ Iэмал иIэ-
къым. 

«Агундэ и псалъэ къэс си Iэпэр щIызодз, 
- етх Пухаев Алик. - Сэ урыс благъэ куэд 
сиIэщ. Сызэрыгупсысэри сызэрытхэри 
урысыбзэщ. Урыс щэнхабзэри фIыуэ 
 солъагъу, ауэ сэ сыурыскъым. Си дежкIэ 
осетин щэнхабзэм, тхыдэм, гупсысэкIэм 
ипэ зыри къиувэркъым. ЗыгуэркIэ             
«ухэт?» жаIэми, гуитIщхьитI сыхъуну-
къым.  Осетинхэр кавказ щэнхабзэм 
къыхэтэджыкIащ. Сэ Кавказым сы-
щыщщ. Къэралыгъуэм ущIэупщIэмэ, 
Урысейм срицIыхущ. Иджыпсту къагъэ-
хъея «хэкупсэ зэщIэхъееныгъэм» Уры-
сейм щыпсэу лъэпкъ мащIэхэм я закъуэ-
къым игъэпудыр, езы урысхэри иреудых». 

«Коммерсантъ» газетым и корреспон-

дент Фарниев Заур тхыгъитI къытригъэ-
дзауэ къыщIэкIащ мы Iуэхум теухуауэ: 
«Сэ сыурыскъым. Сэ сызэгуегъэп «совет 
цIыху» жыхуаIэу щытам ещхьу, псоми 
урыскIэ еджэныр пхагъэкIыну зэры-
хуежьам. «Совет цIыхум» лъэпкъым и 
 гугъу ищIыртэкъым, цIыхубэр зэкъуи-
гъэувэу аркъудейт. «Урысыр» лъэпкъ 
 хэхам и цIэщ. Аращи, «сэ сыурысщ» 
къыхуеджэныгъэр къэзыгупсысар фIыуэ 
блэIэбыкIащ. Сэ сыосетинщ. Зэи урыс 
 сыхъунукъым, а лъэпкъыр фIыуэ зэры-
слъагъум хуэдэу. КъэгупсысыкIэ хъуа-
къым ар». 

ЦIыху куэд къызэрыпэджэжам къы-
хэкIыу, Фарниевым и гупсысэм тхыгъэ-
щIэм зыщригъэужьащ: «Си дыгъуасэ - 
рей тхыгъэм къыкIэщIэтхыхьахэм «на-
цио налист» къысфIащащ. «Сэ сыурысщ» 
псалъэ зэпхам «сызэгуегъэп» зэрыху-
жысIар ягу ирихьакъым. НтIэ, къытызо-
гъазэри, аргуэру вжызоIэ: сызэгуегъэп! 
ЖэрыжэкIэ хэкупсэ гурыщIэ къэзыулъэп-
хъэщ, Урысейм щыщ дэтхэнэ зыми урысу 
зыкъыщигъэхъужыным хуэпабгъэ Iэры-
гуэтхъым зэгуигъэпын хуейр си закъуэ-
къым, урысхэми ягу техуапхъэкъым ар. 

ТIэкIу сытегупсысыкIынщи, фигу къэз-
гъэкIыжынщ Гитлер, Муссолини сымэ 
цIыхухэр «зэкъуаукIэу» зэрыщытар. Зэ-
къуагъэувэу аратэкъым, а жыхуэсIэм 
ещхьу зэкъуаукIэрт. Бейми тхьэмыщкIэ-
ми я щхьэм илъыр зыуэ къыщагъэхъун 
папщIэ. Зышхын зымыгъуэт фызыжьми 
банк псо зыгъэлажьэ ныбэизми къа-
фIэIуэхур зэтехуэ нэхъей. А тIур зыгуэркIэ 
зэщхьыр пэжщ, ауэ Iуэхур и нэм нэсмэ, 
псапэ зыщIэри зи мылъкум хэIэбэри сыт 
щыгъуи тхьэмыщкIэхэрщ. Апхуэдэ ды-
дэщ мы «урыс дуней» зэщIэхъееныгъэм              
и Iуэхур. ЦIыхухэр зэкъуигъэувэу ара-
къым абы, зэкъуиукIэну хэту аращ. 
ЖысIэр фи фIэщ мыхъумэ, телефоныр 
къафщти, банк унафэщI гуэрым жефIэт, 
псори дызэрыурысым къыхэкIыу, фи кре-
дитым телъ хэхъуэм фхухигъэщIын зэ-
рыхуейр. Арэзы хъумэ, мы стхар тхы-
лъымпIэм тедзауэ сшхыжынщи, си пщэд-
джыжь кофер тесфыхьыжынщ». 

Мэлым нэхърэ нэхъ Iэсэщ

ТэмакъкIыхьагъым
ириджэгухэр

ралиблым (Франджы, США, 
Инджылыз, Нэмыцэ, Японие, 
Италие, Канадэ) Китайр къыху-
раджащ «къаугъэм къарукIэ 
хэмыIэбэу, Iуэхур мамырыгъэм 
ирашэлIэжыну». 

«Мыхьэнэ зимыIэ тхылъым-
пIэжьщ абыхэм я къыхуеджэны-
гъэр», - жиIащ Iуэхум теп сэ лъы-
хьыжа, Китайм хамэ къэрал 
IуэхухэмкIэ и министр Ван И. 

«КъухьэпIэм зимыбзыщIыжу 
къуаншагъэ зезыхьэхэм я пщIэр 
еIэт, зи хабзэ зыхъумэжхэр де-
къузэри, захуагъэм тетхэр 
хегъэ зыхь, - жиIащ Ван И. - 
Иджыпсту дунейм тет къэрал-
хэм зыр адрейм и Iуэхум хэ-
мыIэбэныр зэхэтыкIэ мардэу 
ягъэуващ. ООН-ми Тайваныр 
Китайм и Iыхьэущ къызэри-
лъытэр. Дунейм теткъым дэ ар 
Китайм щымыщу къыдэзы-
гъэлъытэн щхьэусыгъуэ. Ки-
таймрэ Тайванымрэ я зэхуаку 
фыдыхьэным фи гугъэр хэф-
хыж». 

ЛIыжь кхъахэу, сымаджэри-
лэу е щыгъупщэхыу зыкъи-
гъэлъагъуэ пэтми, Байден Джо 
ищIэр ещIэж, - хуагъэфащэ 
 политологхэм. - Украинэм зы-
щIигъакъуэ, игъэгушхуэ зи-
щIурэ, езым игъэува къапхъэ-
ным Урысейр иригъапкIэри, 
къэ ралыр къарууншэ зыщIын 
зауэм хилъэфащ. Иджы ар-
дыдэр Китаймрэ Тайванымрэ 
ярищIэну и мурадщ. 

«Пелоси Нэнси Тайваным 
щIэкIуам иIэр щхьэусыгъуэ за-
къуэщ, - жиIащ Урысейм нэ-
гъуэщI къэрал IуэхухэмкIэ и 
министр Лавров Сергей. - Аме-

рикэм псоми ягуригъэIуэну 
 хуейщ езыр сытми зэрыхуи -
тыр икIи абыкIэ зыми игъэ-
къуаншэу зэ римыдэнур. «Си 
занщIэр си  гъуэгущ», - жы-
хуиIэращ». 

Илъэс 25-рэ хъуащ США-м 
икIыу лIыщхьэ гуэри Тайваным 
зэрымыкIуэрэ. Пелоси Нэнси и 
зекIуэм и мыхьэнэр аркъудейм 
къегъэлъагъуэ. 

Карнеги и фондым и щIэ-
ныгъэрылажьэ нэхъыщхьэ 
 Габуев Александр Китайм теу-
хуа и напэкIуэцIым щетх: «Ды-
зыхуэкIуэ псор занщIэу, иджып-
сту дыдэ ди нэгу щIэмыкIынкIи 
хъунущ. Пекинри Вашингтон -        
ри зауэ къызэрамыгъэхъунум 
иужь итынущ тхьэмахуэ дызы-
хуэкIуэ зыбжанэм. Китайм и 
 губжьыр зытрикъутэнур Тай-
ванырщ. Экономикэ санкцэхэр 
ятрилъхьэныр, Тайбэй къы щы-
щIагъэкI хьэпшыпхэр зыщэху 
къэралхэр IуигъэкIуэтыныр, 
Тай ваным и гъунапкъэм пэ-
гъунэгъуу зауэлIхэр игъэсэныр, 
къинэмыщIхэр - Китайм хуэ-
щIэну псор пщIэнукъым. Шы-
нагъуэр зыщ. Китайм и прези-
дент Цзиньпин Си игу къихьэн-
кIи хъунущ Тайваным и Iуэхур 
зэригъэзэхуэжыну икIи ар езым 
IумпIэр иIыгъыху фIэкIа хузэ-
фIэ мыкIыну. Зауэр хэкIыпIэ за-
къуэу къыщыхъункIи хъунущ. 
США-м, дауи, ар идэнукъым. 
Зэримыдэнур икIуэтурэкъым, 
Тайваныр IэщэкIэ иузэдурэщ. 
Аращи, хытIыгур яубыдыжын 
Iуэхур зэраублэнум къытпэ-
щылъ илъэс зытхухым упэплъэ 
хъунущ».

Хы ФIыцIэ Iуфэм узыщрихьэлIэ 
фIэщыгъэр Iыхьищу зэхэлъщ: «Псы 
– у (ы) - шъ (у) хъо». 

ШАПСЫГЪ диалектыр къэзыгъэ-
сэбэпхэм я нэхъыбэр щыхьэт зэрыте-
хъуэмкIэ, «псыущхъуэ» псалъэм къи-
кIыр «узыпхрыплъу къабзэ», «уафэм 
хуэдэу къащхъуэ» мыхьэнэхэр аращ. 

Бзэ щIэныгъэхэмкIэ доктор КIуэкIуэ 
Джэмалдин зэритхымкIэ, псалъэм и 
иужьрей пычыгъуэр «щхъуантIэ» 
егупсысыкIэм хуокIуэ. Псалъэпкъ 
бжыгъэу зэхэува жыIэгъуэм и кум ит 
«у(ы)» префиксым и «фIыгъэкIэ», 
фIэщыгъэр «ущхъуэнтIын», «кIуэ пэт-
ми нэхъ щхъуантIэ хъун» мыхьэнэхэм 
хуэпхь хъунущ. 

Адыгейм щыпсэуа лъахэхутэ-
щIэныгъэлI Мерэтыкъуэ Къасым щы-
хьэт зэрытехъуэу щытамкIэ, кIахэ 
(адыгей) диалектым хэта «псыушъ-
хъо» псалъэм «тхъурымбэ зыщI псы» 
мыхьэнэри къокI. 

Шапсыгъ щIыналъэм ущрохьэлIэ 
«Псыущхъуэ» фIэщыгъэм ещхьу нэ-
гъуэщI щIыпIэцIэхэми. Мыхэри 
абыхэм ящыщщ:

- Псыущхъуэ Ин» - Ашэ псым сэмэ-
гу лъэныкъуэмкIэ къыщыхолъадэ. И 
 къежьапIэр Нэужьыкъуэпсщ. Кило-
метр 17 и кIыхьагъщ. 

- Псыущхъуэ щхьэдэхыпIэ. Апхуэ -
дэу зэджэ сэнтхым и джабэщIхэм 
къыщIэж псы къуэпсхэр Псыущхъуэ 
Инрэ Псыущхъуэ ЦIыкIурэ холъадэ. 
ИужьреитIым я къежьапIэр зы Iуащ-
хьэ щхьэкIэ, зыдэлъэдэжхэр тIуащIэ 
зырызщ - япэр ТIуапсы, етIуанэр Ашэ 
псы нэхъ инхэм «зыщызыгъа фIэ-
хэрщ».  

Псыущхъуэ

- Джабащхьэм и лъэныкъуэ зэпыIу-
хаитIымкIи узыщрихьэлIэ шапсыгъ 
къуажэхэми а цIэ дыдэхэр зэрахьэ: 
«Псыущхъуэ ЦIыкIурэ» «Псыущхъуэ 
Инрэ» (адыгэхэм «ШIоикъу», «Кодэ-
шъахьып» жаIэ). 

XIX лIэщIыгъуэм и кIэхэм пащ тыхь 
правительствэм игъэувыIащ урыс 
 администрацэм и «жыIэ» къе мыу-
валIэу бгым къафIинауэ щыта адыгэ 
бжыгъэ мащIэм я зэхэзехуэ ныр. Ара-
ти, Псыущхъуэ бгыжьым  къедза 
Iэхэлъахэр зи хапIэжьу щыта пасэрей 
жылэхэм я гъунэгъуу шап сыгъ-хьэ-
кIувхэм (ахэращ бгым къа фIинауэ 
 исахэри) 1895 гъэм зи гугъу тщIы 
 къуажэ цIыкIухэр къыщагъэу нэху-
жащ. 

ТIуапсы районым и бгылъэ 
щIыпIэхэм щыIэ адрей къуажэхэми 
хуэдэу, мы жылэ цIыкIуитIым дэсхэм 
пхъэщхьэмыщхьэ хадэхэр зэрахьэ. 
Нэхъыбэу ягъэкIыр мыIэрысэ, кхъужь, 
дэ цIыкIу къызыпыкIэхэрщ. Мы щIы-
пIэм щыпсэухэр бжьэ гъэхъунми йо-
хъулIэ. 

Шапсыгъ къуажэ цIыкIуитIым я Iэ-
гъуэблагъэр турист кIуапIэщ. Абыхэм 
я бжыгъэм хэхъуэ зэпытщ, псом хуэ-
мыдэжу гъэмахуэ зэманым. ЩIыпIэм 
къакIуэхэр гъунэгъу Iуащхьэхэм, псы-
къелъэ дахэхэм я Iэшэлъашэм яшэ, 
шытх екIуэкIым и щыгум зыщрагъэп-
лъыхь, мэзылъэ тIуащIэхэм я нэгу 
зыщрагъэужь.

КЪУМАХУЭ Аслъэн.

Къэралым и грант зэпе-
уэ нэхъ ин дыдэхэм ящыщ, 
Кавказ Ищхъэрэ федера-
льнэ щIыналъэм и хэ-
гъэгухэм ис щIалэгъуалэр 
илъэс зыбжанэ хъуауэ я 
зэфIэкI щеплъыж «Мэшы-
къуэ-2022» зэпеуэр шыщ-
хьэуIум Псыхуабэ щра-
гъэкIуэкIыну яубзыхуащ 
икIи мы гъэм щыщIэдзауэ 
ар урысейпсо зэхыхьэ  
 хъуащ. Иджы ар «Террито-
рия смыслов», «Таврида» 
зэхуэсхэм хуэдэу ира-
гъэкIуэкIынущ. 

«МЭШЫКЪУЭ-2022» зэ-
пеуэм и япэ, етIуанэ Iыхьэ-
хэр шыщхьэуIум и 13 - 27-
хэм зэ хэтынущ. Абы къыдэ-
кIуэу зэпэIэщIэу зэхыхьэм я 
зэ фIэкI щеплъыжынущ 
Уры сейм и щIалэгъуалэ 

Хабзэ зэрыхъуам тету, КъБР-м 
Лъэпкъ Iуэхухэмрэ жылагъуэ проект-
хэм кIэ и министерствэм гъэмахуэм 
Налшык зыщагъэпсэхуну кърегъэбла-
гъэ нэгъуэщI щIыпIэхэм щыпсэу ди 
лъэпкъэгъухэм я щIэблэр. Мы махуэ-
хэм Къэбэрдей-Балъкъэрым щы хьэ -
щIащ Осетие Ищхъэрэ – Аланием, 
Ставрополь крайм, Къэрэшей-Шэр-
джэс Республикэм, Сирием щыщ ди 
къуэшхэм я бынхэр. Мы гъэм япэу «Ди 
хэкуэгъухэм я лагерь-2022» проектым 
къыхагъэхьащ Донецк ЦIыхубэ Рес-
публикэм къикIа цIыкIухэри. Ахэр са-
бий 19 мэхъу. 

НЫБЖЬЫЩIЭХЭМ махуэ гукъинэжхэр 
щагъэкIуа лагерым и къалэн нэхъыщ-
хьэр ди хэкуэгъухэмрэ ди лъэпкъэгъу-
хэмрэ яхудиIэ пыщIэныгъэр гъэ бы дэ-
нырщ, ди республикэм ис лъэпкъхэм я 
хаб зэхэмрэ щэнхабзэмрэ егъэ цIы ху-
нырщ, Къэбэрдей-Балъкъэрым, Урысей 
Федерацэм щыщыIэ псэукIэмрэ зэхэ-
тыкIэмрэ щыгъэгъуэзэнырщ. 

А псори махуэ бжыгъэ зэрыщыIэнум 
къащIэн щхьэкIэ КъБР-м Лъэпкъ 
Iуэхухэмрэ жылагъуэ проектхэмкIэ и ми-
нистерствэм программэ купщIафIэ зэхи-
лъхьащ. НыбжьыщIэхэм махуэ къэс 
щIэщыгъуэ, телъыджэ, гукъинэж куэд 
ира гъэлъагъу. Псалъэм къыдэкIуэу 
жыпIэмэ, шыщхьэуIум и 1-м лагерыр 
къызэIуаха нэужь, Шэджэм псыкъе-
лъэхэм къыщыщIадзащ. Къалащхьэм 
уикIыу а щIыпIэ дахэм унэсыху уи нэгу 
щIэт дахагъэр умыгъэщIэгъуэн плъэ-
кIыркъым, а псоми сабийхэр дехьэх. 
 Метр 30 зи лъагагъ псыкъелъэхэмрэ 
ахэр къызэхуэх къурш абрагъуэхэмрэ 
ирагъэлъэгъуащ цIыкIухэм икIи абы 
щыIэ хьэуа къабзэмкIэ загъэнщIауэ 
къэкIуэжащ. 

КъБР-м къакIуэ ини-цIыкIуи я нэр 
къызыхуикIыр Iуащхьэмахуэщ. Лагерым 
щыIэ ныбжьыщIэхэр абы куэдрэ пагъэп-
лъакъым, шыщхьэуIум и 3-м Iуащхьэма-
хуэ лъапэ яшэри, Азау къыщыщIэдзауэ 
Гара-Баши нэс кIапсэ гъуэгукIэ дэ кIуеящ. 
«Мир» станцым деж Iуащхьэмахуэ лъапэ 
зыхъума лIыхъужьхэм хуагъэува 
 фэеплъыр ирагъэлъэгъуащ икIи Хэку 
зауэш хуэм щыгъуэ абдеж щекIуэкIа 
зэхэ уэхэм щагъэгъуэзащ. 

КъыкIэлъыкIуэ махуэм цIыкIухэр 
щыIащ Гуэл щхъуантIэхэмрэ Балъкъэр 

Статистикэм тепщIыхьмэ, мафIэсым и 
процент 70-р къыщохъу псэупIэхэм – 
фэтэр куэду зэхэт унэхэм, щхьэзакъуэ 
уней  лъапсэхэм. Абы кърикIуэу къэрал-
ми езы цIыхухэми мылъку хэщIыны-
гъэшхуэ ягъуэт . Апхуэдэуи псэупIэхэм 
къыщыхъу мафIэсым цIыхухэр щыхэ-
кIуади щыIэщ.

КЪАТ куэду зэтет унэхэм хэт фэтэрхэм 
къыщыхъу мафIэсыр нэхъыбэу кърокIуэ ма-
фIэм, электроIэмэпсымэхэр къэгъэсэ бэпы-
ным зэрыхуэмысакъым, электросетхэм зэ-
рыт рагъэхьэлъэм, пIэм хэлъу тутын зэрефэм, 
сабийхэр мафIэм зэрыриджэгум. 

МафIэс къэмыхъун папщIэ шынагъуэнша-
гъэмкIэ хабзэхэм фытет: 

- унэм и щIыхьэпIэм, апхуэдэуи дэкIуеи-
пIэхэм къегъэщIылIа щIыпIэхэм гъэтIылъы-
пIэхэр щывмыщI;

-  фэтэрхэм, балконхэмрэ гъэтIылъыпIэхэм-
рэ щывмыхъумэ псынщIэу къэлыд ткIуаткIуэ-
хэр, газ зэрыт баллонхэмрэ нэгъуэщIу къэ лы-
дынкIэ хъуну пкъыгъуэхэмрэ материалхэмрэ;

- псынщIэу къэлыд пкъыгъуэхэмрэ уна-

«Германием щыIа дзэ гупым я ветеранхэм я зэгухьэны-
гъэ»  щIыналъэ къудамэм «ВоенТекстильПром» компани-
ем дэщIыгъуу республикэм щригъэкIуэкIащ «ТекIуэныгъэ 
къэзыхьа Iуащхьэмахуэ» хэкупсэ акцэ. 

АЛЬПИНИСТ цIэрыIуэхэм ящIыгъуу зэгухьэныгъэм хэтхэр 
 Iуащхьэмахуэ дэкIащ икIи Европэм и бгы нэхъ лъагэ дыдэм и 
щыгум «Германием щыIа дзэ гупым я ветеранхэм я зэ-
гухьэныгъэмрэ» 115-нэ Къэбэрдей-Балъкъэр шу дивизэмрэ я 
бэракъхэр щаIэтащ. 

Iуэху щхьэпэм хэтащ КъБР-м щыцIэрыIуэ альпинист, дуней 
псом щынэхъ лъагэ дыдэ бгы Эверестым тIэунейрэ дэкIа 
Ольмезов Абдул-Хьэлим (и зэманым Германием къулыкъу 
щызыщIар), абы и къуэш Абдул-Чэрим (зэгухьэныгъэм 
хэтыр), спортым и мастер, альпинист Гумаев Борис, «Герма-
нием щыIа дзэ гупым я ветеранхэм я зэгухьэныгъэм» и 
Къэбэрдей-Балъкъэр къудамэм хэт Гулэжын Беслъэн сымэ. 

«Азимут» хьэщIэщым щриплъэжащ акцэм кърикIуахэм. 
Абы хэтахэм зэгухьэныгъэм и орденхэр къыхуагъэфэщащ. 
115-нэ шу дивизэм теухуа тхылъыр зэритхым къыхэкIыу къри-
мыхьэлIэфа Мартынов Александр орденыр иужькIэ Iэра-
гъэхьэжынущ. 

«Германием щыIа дзэ гупым я ветеранхэм я зэгухьэныгъэ» 
щIы налъэхэм зэдай жылагъуэ зэгухьэныгъэм и президентым 
и къуэдзэ Атэлыкъ Аслъэн зэрыжиIэмкIэ, акцэр егъэ кIуэ-
кIыным ехьэлIа жэрдэмыр иджыри мэлыжьыхь мазэм къы-
халъхьащ: «Ар кърахьэжьащ зэгухьэныгъэм хэт ветеранхэм. 
Унафэ къащтащ зэгухьэныгъэм и бэракъхэр Iуащхьэмахуэ 
щаIэтыну, къищынэмыщIауэ, абы щекIуэкIа зэхэуэхэр мы 
гъэм илъэс 80 зэрырикъум ирихьэлIэу 115-нэ шуудзэм и бэ-
ракъри адрейхэм ящIыгъуу щаIэтыну траухуащ. А псом къы-
дэкIуэу, мы гъэм илъэс 80 ирокъу Хэку зауэшхуэм и екIуэ-
кIыкIэм зезыгъэхъуэжа Сталинград зауэм зэрыщIидзэрэ. 
 КъищынэмыщIауэ, акцэм и къалэн нэхъыщхьэхэм ящыщщ 
ди дзэхэм Украинэм щрагъэкIуэкI операцэ хэхар дэIы-
гъыныр». 

Атэлыкъым и псалъэхэм къазэрыхэщамкIэ, бгым дэкIахэм 
яIыгъащ Военторгым и ныпри. Аращ ди армэр ерыскъырэ 
щыгъынкIэ къызэзыгъэпэщыр. Къэбгъэлъагъуэмэ, «Воен-
ТекстильПром» компанием Военторгым хэту щыгъын къыще-
гъэкI. КъищынэмыщIауэ, хозяйствэ IуэхукIэ армэр зыхуэны-
къуэмкIэ къызэзыгъэпэщыр аращ.

МЭЗКУУ Къан. 

Ипщэ къуажэмрэ. Мы щIыпIэхэр ящыщщ 
зыплъыхьакIуэхэм фIыуэ ялъагъухэм. 
Ар ягу дыхьащ ди хьэщIэ ныбжьыщIэхэ-
ми, сурэтхэр куэду зытрагъэхащ. 

Мэрем кIуам сабийхэр Лъэпкъ музейм 
ирагъэблагъэри, ирагъэплъащ иджып-
сту абы щагъэлъагъуэхэм, апхуэдэуи 
лъэпкъ фащэм и зэхэлъыкIэм щагъэ-
гъуэзащ. КъищынэмыщIауэ, музейм и 
уна фэщI Накуэ Феликс и жэрдэмкIэ, 
хьэщIэхэм шэрджэсхэм къагъэсэбэпу 
щыта Iэщэхэмрэ къамэхэмрэ зэрагъаб-
зэр ирагъэлъэгъуащ. Сэралъп Мадинэ и 
уардэунэм, «Адыгэ унэ» тыкуэн-музейм 
гъэщIэгъуэн куэд щалъэгъуащ икIи щыз-
рагъэщIащ адыгэ сабийхэми  ДНР-м 
къи кIа хэми. Уеблэмэ адыгэ къа фэмкIэ 
дерсхэр драгъэкIуэкIати, къэфэну гупыж 
зымыщIа къахэкIакъым. 

Бахъсэн щIыналъэ администрацэм и 
унафэщIым иригъэблагъэри, Донецк 
къикIа цIыкIухэр «Джэдыкъуэ» зыгъэп-
сэхупIэм щыIащ, псыгуэнхэм зыща-
гъэпс кIыу, IэфIу щышхэу. 

Лагерым щыIэ щIалэхэми пщащэхэми 
хуабжьу ягу ирихьащ шыкIэ къэ-
жыхьыныр. «Шу хасэм», «Малкэ» шы за-
водым, «Шабзэ уэнымкIэ федерацэ» зэ-
гухьэныгъэм къызэрагъэпэщри, спорт-
нэгузыужь зы махуэ КъБР-м и щIыпIэ да-
хэм щагъэкIуащ хьэщIэхэм, шыкIэ 

къа жыхьу, шабзэкIэ уэуэ. Абы нэхъ 
шэрыуэу зыкъыщызыгъэлъэгъуа цIы кIу-
хэм «Шу хасэм» къыбгъэдэкI щIыхь 
тхылъхэмрэ саугъэтхэмрэ иратащ. Ар 
икъукIэ махуэ купщIафIэт адыгэм и 
шыфэлIыфэм, щыIэкIэ-псэукIэм, 
лъэпкъ тхыдэм, щэнхабзэм цIыкIухэр 
щы гъуэзэнымкIэ. Ар къайхъулIащ къы-
зэгъэпэщакIуэхэм. 

Тхьэмахуэ пщыхьэщхьэм цIыкIухэм 
папщIэ концерт къызэрагъэпэщащ «Ка-
бардинка» къэрал академическэ ансам-
блымрэ Къэбэрдей-Балъкъэрым и 
уэрэджыIакIуэхэмрэ хэту. 

- Мыпхуэдэ лагерхэр илъэс къэс къэ-
зэдгъэпэщу щытми, Донбассым и са-
бийхэр зэи къедгъэблэгъатэкъым. Мы 
гъэм япэу къыхэтшэу аращ. ДогуфIэ До-
нецк ЦIыхубэ Республикэм къикIахэр 
нэжэгужэщ, ялъагъу псори ягу ирохьри. 
Дэ иужь дитщ абыхэм Урысей Федера-
цэм и щIыналъэ псори къазэрыхуэгуа-
пэр, я IэфI зыхрагъэщIэну зэрыхьэзырыр 
едгъэлъагъуну икIи къыдэхъулIауэ согу-
гъэ. Ахэри адрей ныбжьыщIэхэри нэжэ-
гужэу махуэ къэс гъуэгу тохьэ, щIэ гуэр 
зрагъэщIэну, я нэгу зрагъэужьыну 
 хуейуэ. Республикэм ис лъэпкъхэр, я 
бзэр, я хабзэр зыхуэдэм щIэупщIэу ап-
хуэ дэщ. НэгъуэщI хэгъэгухэм къитш ди 
лъэпкъэгъухэр я анэдэлъхубзэкIэ псэ-
лъэфу егъэсэныр, хэкужьым къуэпс 
быдэкIэ япыщIауэ къэтэджыныр, хэхэс-
хэмрэ хэкурысхэмрэ я щIэблэр ныб-
жьэгъу зэхуэхъуныр мурад нэхъыщ хьэ-
хэм ящыщ зыщи, абыи долэжь, - жиIащ 
министр  КIурашын Анзор. 

Донецк къикIа цIыкIухэр итхьэкъуащ 
КъБР-м и щIыуэпсым и дахагъэм, 
бгыхэм я лъагагъым, цIыхухэм я гуапа-
гъым. 

Зи адэжьхэр мыбы къыщалъхуа щIа-
лэгъуалэм къыхагъэщ лагерым зэ щы-
Iам етIуанэу къытригъэзэжыну зэ ры ху-
щIэ къур, илъэс къэс Iуэхугъуэ дахэхэр зэ-
рырагъэкIуэкIыр, ямыщIа гуэрхэр къы-
зэ ращIэр. 

Къапщтэмэ, дэнэ щIыпIэ къикIа 
цIыкIухэри ныбжьэгъу зэхуэхъуауэ гуа-
пэу зэхэтщ, нэшхуэгушхуэу махуэ гукъи-
нэжхэр ди лъахэм щагъакIуэ. Абыхэм ягу 
дохьэ бысымхэр зэрагъэхьэщIэр, лъэпкъ 
шхыныгъуэ IэфIхэр зэрырагъэшхыр, зэи 
ямылъэгъуа щIыпIэ дахэхэм зэрашэр. 

НЭЩIЭПЫДЖЭ Замирэ. 
Сурэтхэр Къарей Элинэ трихащ. 

гъуэм къыщывгъэсэбэп химиемрэ мафIэ 
къэ зыт, электроIэмэпсымэхэм пэгъунэгъуу 
щывмыхъумэ;

- фи фэтэрыр фэ езым вгъэхуэбэжмэ, гъэп-
лъыгъуэ зэманым къриубыдэу Iугъуэ икIыпIэр 
вгъэкъабзэ;

- электросетым тевмыгъащIэ - зы розеткэм 
электрокъару куэд зэщIэзыщтэ зыбжанэ пыв-
мыдзэ;

- электрокъарукIэ лажьэ етухэр, хьэкухэр, 
шейнычхэмрэ нэгъуэщI апхуэдэ Iэмэпсымэхэу 
хуабагъ зыхъумэ, тегъэувапIэ хэха зимыIэхэр 
къэвмыгъэсэбэп; 

- фыкIэлъымыплъу къэвмыгъанэ щIэгъэна 
электроIэмэпсымэхэр (шейныч, псыр къы-
зэра гъэкъуалъэ, ету, хуабэ къэзыт, нэгъуэщI-
хэри), мафIэ зэIуха къызыпыкIхэр (уэздыгъэ, 
газ хьэку, нэгъуэщIхэри) 

- щыгъынхэри нэгъуэщI хьэпшыпхэри хьэку-

хэм, хуабагъ къэзыт электроIэмэпсымэхэм я 
щхьэкIэ щывмыгъэгъущ;

- сенычхэмрэ хъуаскIэ къызыдидзхэмрэ са-
бийр зылъэмыIэсыну щIыпIэхэм щыфхъумэ.

Фэтэрым мафIэс къыщыхъуауэ къэфхутэмэ 
щIапхъэхэр:

- фымыгужьей; 
- псынщIэу мафIэсгъэункIыфI хэр къевджэ;
- мылъкур къегъэлыным зэманрэ къарурэ 

тевмыгъэкIуадэ;
- яужь фит цIыхухэр къызэревгъэлыным, 

псом хуэмыдэу – сабийхэмрэ жьы хъуахэмрэ, 
мафIэр къыщылыда щIыпIэм ахэр пэIэщIэ 
фщIы, сыту жыпIэмэ, газ, бензин зэрытхэр 
къэуэнкIэ икIи мафIэм псынщIэу зиубгъункIэ 
хъунущи;

- мафIэсгъэункIыфIхэм фапежьи, къэ-
хъуам теухуауэ абыхэм къахуэщхьэпэнухэр 
яжефIэ (унэм нэхъ псынщIэу узэрекIуэлIэфы-

нур, мафIэсыр къыщыхъуар дэнэ дежрами, 
абы цIыху щIэсмэ). 

МафIэс къэхъуарэ Iугъуэм зэщIищта кIэ-
лындорымкIэ фыкъыщIэкIыну мурад фщIа-
мэ: 

- щIэкIыпIэмкIэ фыкIуэ зевгъэзыхи е фып-
щу; 

- фыбауэ псыф фщIа бэлътокур, хъыдан 
кIапэр е щыгъыныр фи пэм, фи жьэм Iулъу; 

- мафIэ зэIухам пэгъунэгъуу фыблэкIын 
хуей мэ, щэкI Iув псыф зытевубгъуэ;

- дэкIуеипIэр здэщыIэ щIэкIыпIэм фынэ-
мысыфмэ, пэшым вгъэзэж, бжэр быдэу къэв-
гъэбыди абы псы тефкIэ, бжэ зэгуэзыпIэхэмрэ 
жьы дэхупIэхэмрэ хъыдан псыфхэмкIэ 
вгъэбыдэ. 

МафIэсым пыщIа сыт хуэдэ щытыкIэ фри-
хьэлIэми икIэщIыпIэкIэ мафIэсгъэункIыфI-
хэм я деж фыпсалъэ мы номерымкIэ «01» 
(стационар телефонхэмкIэ) е «101» (мобиль-
нэхэмкIэ).

МафIэм фыхуэсакъ! Фи щхьэри фи 
псэупIэри мафIэм щыфхъумэ! 

СЭБАН Арсен.

1000-м нэблагъэ. Иджыри 
апхуэдиз Псыхуабэ щы-
зэхуэсынущ. 

ЗэIущIэ нэужьым, егъэ-
джэныгъэ программэм 
хыхьэу, щIалэгъуалэм ягъэ-
хьэзыра проект псори къы-
зэщIакъуэжынущ икIи абы-
хэм Iэмал яIэнущ я щIына-
лъэхэм ахэр щагъэзэщIэну. 

Зэхыхьэм и «Наши откры-
тия» япэ Iыхьэр шыщ хьэу-
Iум и 13 - 20-хэм екIуэ кIы-
нущ. Абы хиубыдэу къы-
зэра гъэ пэ щынущ «От-
крывай новое», «Открывай 
контакт», «Открывай сер-
дца» зэIущIэхэр. ЕтIуанэ – 
«Наши смыслы» - Iыхьэр 
шыщхьэуIум и 20 - 27-хэм 
екIуэкIынущ. Абы къызэ-
щIиубыдэнущ «Обучай ина-
че», «Обучай равных», 
«Обучай вместе», «Обучай 
в поиске» Iуэхухэр. Шыщ-
хьэуIум и 22 - 26-хэм зэпэ-
IэщIэу грант зэпеуэм хэты-
нухэм Iэмал яIэщ «Об-
новляй среду», «Обновляй 
инструменты» зэхыхьэхэм я 
зэфIэкI щеплъыжыну.

ТЕКIУЖЬ Заретэ.

 Къэбэрдей-Балъкъэрым футболымкIэ и чемпионатым и 
гуп нэхъыщхьэм зэхьэзэхуэр зэрыщекIуэкIыр

Дж.

13
13
13
13
13
12
13
13
13
13
13
13
13
12

Къ.

12
10
9
9
7
5
6
5
5
4
4
1
1
1

З.

1
1
2
0
2
4
0
3
2
2
2
2
1
0

Т.

65-9
46-16
45-17
41-27
29-27
37-21
36-32
30-42
29-35
34-49
31-47
18-58
25-48
17-55

О.

37
31
29
27
23
19
18
18
17
14
14
5
4
3

ФI.

0
2
2
4
4
3
7
5
6
7
7
10
11
11

Командэхэр

1. «Автозапчасть»
2. «Тэрч»
3. «Родник»
4. «Искра»
5. «Логоваз»
6. «Спартак-Д»
7. «Малка»
8. «Шэджэм-2»
9. «Урух»
10. «Ислъэмей»
11. «Псыгуэнсу»
12. «Шэрджэс»
13. «Кэнжэ»
14. «Къэбэрдей»

Къэбэрдей-Балъкъэрым 
фут болымкIэ и чемпиона-
тым и гуп нэхъыщхьэм и япэ 
къе кIуэкIыгъуэр щиухым 
ирихьэлIэу командитI хэщIа 
 хъуащ. Япэм зэхьэзэхуэм 
хэкIыжа Налшык и Олимп 
ре зерв хэр щагъэхьэзыр 
спорт шко лым и гъэсэнхэм 
иджы гъу сэ яхуэхъуащ зэ-
пеуэм зэрыщIидзэрэ иужь 
увыпIэм къимыкI «Псыкуэд-
Мар вил»-р. Нэхъапэм ахэр 
зыхэта зэIущIэхэм къари-
кIуа бжыгъэхэр турнир таб-
лицэм къыхахыжащ.

АПХУЭДЭ щытыкIэ ихуауэ 
республикэм и чемпионатым 
къыхэнэжахэм епщыкIутхуа-
нэ джэгугъуэм хыхьэ зэIу-
щIэхэр щэбэтымрэ тхьэма-
хуэмрэ ирагъэкIуэкIащ. Ара-
ти, мыгъэрей зэхьэзэхуэм 
 хухаха джэгугъуэхэм и ны-
къуэр зэхэтащ. АдэкIэ зэпэ-
щIэ тыныгъэхэр нэхъ зэщIэп-
лъэну хуэгъэфэщапхъэщ.

БлэкIа джэгугъуэм топ нэ-
хъыбэ дыдэ щыдагъэкIауэ 
къыщIэкIащ Прохладнэ къа-
лэм щекIуэкIа «Автозап-
часть»-мрэ «Псыгуэнсумрэ» 
яйр. Зэхьэзэхуэм ипэ зэIущIэ-
хэм къыщыщIэдзауэ бжьы-
пэр зыубыда бахъсэндэсхэм 
иджырей джэгугъуэри къа-
гъэтIасхъэну я мурадтэкъым. 
ПэщIэдзэ дакъикъэ хэм ще-
гъэжьауэ «хьэщIэхэм» я лъэ-
ныкъуэмкIэ зэпэ щIэ ты ны-
гъэр зыгъэIэпхъуа «хэгъэрей-
хэм» щIэх дыдэу бжыгъэр 
къызэIуахащ икIи зы топым 
адрей къыкIэлъыкIуэурэ 
кIэух бжыгъэр 9:0-м хуа гъэ-
кIуауэ зэIущIэр иухащ. 
«Автозапчасть»-м хэту а ма-
хуэм джэгуа Бэчбо Мурат и 
IутIыжыгъуэт – абы и хьэр-
хуэрэгъухэм я гъуэр плIэней-
рэ хигъэщIащ. КъыкIэ лъы-
кIуэу бахъсэндэсхэм я те-
кIуэныгъэм топитI хэлъхьэны-
гъэ хуищIащ Апажэ Чэрим. 
Джэгум зэрызэ къыщыхэ-
жаныкIащ Албегов Сослан, 
Бажэ Амир, Урыс Аслъэн 
сымэ. 

«Урыхур» Кэнжэ къуажэм 
щыпIэщIэтащ щIыпIэ коман-
дэм. Мыгъэрей зэхьэзэхуэм и 
джэгукIэр зэтезымыгъэувэф 
хэгъэрейхэм аргуэру зи чэзу 
хэщIыныгъэр игъуэтащ. Ап-
хуэдэу щыт пэтми зэпэ щIэ-
тыныгъэр иухыху текIуэны-

Гъуэгуанэм и ныкъуэм гупитI щафIокIуэд 

гъэр хэт Iэрыхьэнуми нэсу 
зэхэкIауэ щытакъым. Зы топ 
закъуэкIэ фIэкIа зэщхьэ щы-
кIы ныгъэ имыIэу зэIущIэм 
щы текIуащ «Урыхур». Хьэ-
щIэ хэм текIуэныгъэ къахуэ-
зы хьа топищри «Кэнжэ»-м и 
гъуэм дигъэкIащ Тэнащ 
Инал. Хьэгъэрейхэм ящыщу 
топ зырыз дагъэкIащ Лъэпщ 
Тамерланрэ Щадз Ибрэхьим-
рэ. 

ЕпщыкIутхуанэ джэгугъуэм  
щызэпэщIэтащ иджыри къы-
з дэсым ирагъэкIуэкIа зэ Iу-
щIэ хэр зэрытемыгъэ кIуауэ  
имыуха «Искра»-мрэ «Мал-
ка»-мрэ. Алътуд щызэхэта 
зэпэщIэтыныгъэр удэзыхьэ-
хыу екIуэкIащ. КIэух дакъи-
къэр къэсыху щытыкIэм зи-
хъуэжынкIэ зэрыхъуфынум 
командэхэр жыджэру зэ-
щIиIыгъащ. ИщхьэкIэ зи 
гугъу  тщIа зэIущIэми хуэдэу 
мыри зы топ закъуэ фIэкIа 
зэщхьэщыкIыныгъэ ямыIэу 
командэхэр зэбгъэдэкIы-
жащ. ТекIуэныгъибгъурэ оч-
ко 27-рэ зиIэ алътуддэсхэр 
ерыщу адэкIи щIобэн зэ хьэ-
зэхуэм и саугъэтхэм ящыщ 
зым. 

ШыщхьэуIум и 7-м зэIу-
щIитI зэхэтащ. Зэхьэзэхуэм и 
турнир таблицэм ику увыпIэ-
хэм къыщыувыIа «Ислъэ-
мейм» къригъэблэгъат Бабу-
гент и «ЛогоВАЗ»-р. Пашэхэм 
жы джэру якIэлъеIэ балъкъэр 
къуа жэм къикIа футболист-

хэр зымащIэкIэ къызэтра-
гъэувыIащ хэгъэрейхэм. Ко-
мандэхэр топ тIурытIкIэ зэ-
хъуэжауэ икIи нэхъ лъэщыр 
зэхэмыкIауэ зэпэщIэтыгъэм 
хуахаха зэманыр и кIэм 
нэблэгъащ. Ислъэмейдэсхэм 
зы очко къахуэзыхьа топи-
тIыр зэIущIэм щыдигъэкIащ 
Кумыщ Рустам. 

Зэхьэзэхуэм щыпашэм 
зыбжанэрэ лъэпэрапэурэ 
къы кIэрыхуа «Тэрчми» къэу-
выIэн мурад иIэкъым. ЕтIуа-
нэ увыпIэр зыIэрагъэхьэн па-
пщIэ иджыблагъэ тэрчдэс-
хэм рэ «Родник»-мрэ ира-
гъэкIуэкIа зэпэщIэтыныгъэм 
хэгъэрейхэр нэхъ лъэщу 

къыщыщIэкIащ. Псынэдахэм 
къикIа командэм и гъуэм 
абыхэм топиплI дагъэкIащ. 
Ещанэ увыпIэм къыщына 
хьэщIэхэм абы и жэуапу ира-
тыжыфар зы къудейщ. 
«Тэрч»-м и зи чэзу текIуэны-
гъэм хэлъхьэныгъэ хуащIащ 
топитI дэзыгъэкIа Пщыншэ 
Аркадийрэ зэрызэ къыхэ-
жаныкIа Iэщын Аслъэнрэ Лы-
къуэжь Аслъэнбэчрэ. 

Къэбэрдей-Балъкъэрым 
футболымкIэ и чемпионатым 
и гуп нэхъыщхьэм и епщкIут-
хуанэ джэгугъуэм зэхэта зэIу-
щIэхэм мыпхуэдэ бжыгъэхэр 
кърикIуащ: «Кэнжэ» (Кэнжэ) 
– «Урыху» (Урыху) – 2:3, 
«Авто запчасть» (Бахъсэн) – 
«Псыгуэнсу» (Псыгуэнсу) - 
9:0, «Искра» (Алътуд) - 
 «Мал ка»  (Малка) – 3:2, «Ис-
лъэмей» (Ислъэ мей) – «Ло-
гоВАЗ» (Бабу гент) – 2:2, 
«Тэрч» (Тэрч) – «Родник» 
(Псы нэдахэ) – 4:1. 

КъыкIэлъыкIуэ щэбэтымрэ 
тхьэмахуэмрэ зи чэзу зэIу-
щIэхэр зэхэтынущ. А ма-
хуэхэм зэдэджэгунущ: шыщ-
хьэуIум и 13-м - «Кэнжэ» - 
«Шэджэм-2», «Ислъэмей» - 
«Шэрджэс», «Автозапчасть» 
- «Малка», «Урыху» - «Псы-
гуэнсу»; шыщхьэуIум и 14-м - 
«Тэрч» - «ЛогоВАЗ», «Спар-
так-Д» - «Родник», «Къэбэр-
дей» - «Искра». 

ЖЫЛАСЭ Замир. 

ЩIалэгъуалэм 
я урысейпсо 

зэхыхьэ


